
୨୦୧୮ ନବବର୍ଷ ଦନି ସମ୍ପୂର୍ଣ୍ଣ ଓଡ଼ିଆ 
ଭାଷାରେ ଓଡ଼ିଆ ଲ�ୋକଙ୍କ ଦ୍ୱାରା ରଚତି କଛି ି
ଗଳ୍ପ, ପ୍ରବନ୍ଧ ଏବଂ କବତିାକୁ ନେଇ ପ୍ରକାଶ 
ପାଇଥିଲା ଏହ ିପତ୍ରିକାଟରି ପ୍ରଥମ ସଂସ୍କରଣ । 
ପରବର୍ତ୍ତୀ ସମୟରେ ଏହାର ନାମ 
“ଶୁଭପଲ୍ଲବ”କୁ ପରବିର୍ତ୍ତନ କରାଯାଇଥିଲା । 
ପତ୍ରିକାଟରି ପୁନଃନାମକରଣ କରଥିିଲେ 
ପଣ୍ଡିତ ଶ୍ରୀଯକ୍ତ ଭାଗିରଥୀ ନନ୍ଦଶର୍ମା 
ମହ�ୋଦୟ ।

ପତ୍ରିକାରେ ପ୍ରକାଶ ପାଇଥିବା 
ଲେଖାଗୁଡ଼ିକ ମଧ୍ୟ ଶୁଣିବାପାଇଁ ୟୁ-ଟ୍ୟୁବ୍‌ରେ 
ଉପଲବ୍ଧ । ଏହାଛଡ଼ା ଆମର ୱେବ୍ ପ�ୋର୍ଟାଲ୍ 
ଓଡ଼ିଆ ସମେତ ଇଂରାଜୀ, ସଂସ୍କୃତ, ହନି୍ଦୀ, 
ପଞ୍ଜାବୀ, ତେଲଗୁ ଓ ବଙ୍ଗଳା ଭାଷାରେ 
ଉପଲବ୍ଧ, ଯେଉଁଥିରେ ବାହାର ଅନେକ ନୂଆ 
ନୂଆ ଲେଖକଲେଖିକା ଆମ ପରବିାର ସହ 
ଯ�ୋଡ଼ିହେଲେଣି । ଏହ ିବର୍ଷ ଆଗକୁ ଆହୁର ି
ବଢ଼ିବାର ଆଶା ରଖିଛୁ ।

ଲେଖା ପଠାଇବାର ନୟିମ:
ଶଭୁପଲ୍ଲବ ଏବେ ମାସକି ପତ୍ରିକା ଭାବରେ ପ୍ରକାଶ ପାଉଛ ି। 

ଆଗାମୀ ସଂସ୍କରଣ ପାଇଁ ସମ୍ପାଦକ ତାପସ ରଞ୍ଜନଙ୍କ ଦ୍ୱାରା କଛି ି
ବଛାଲେଖା ପ୍ରକାଶ କରାଯିବ ଏବଂ ଅନ୍ୟାନ୍ୟ ଲେଖାଗୁଡ଼ିକୁ 
ଆମର ୱେବ୍‌ସାଇଟ୍‌ରେ ପ୍ରକାଶ କରାଯିବ । ପ୍ରତ୍ୟେକ ମାସର ୧ 
ତାରଖିରେ ପତ୍ରିକା ପ୍ରକାଶ ପାଇବ ଏବଂ ୧୦ ତାରଖି ମଧ୍ୟରେ 
ଆସନ୍ତା ମାସ ପାଇଁ ଲେଖା ଗ୍ରହଣ କରାଯିବ ।

• ୮୩ଶ ସଂସ୍କରଣ

• ଫେବୃଆରୀ ୨୦୨୬

ସଂପାଦନା:	ସଂଗ୍ରାମ କେଶରୀ ସେନାପତି

୨୦୨୬ ମସହିାର ଫେବୃଆରୀ 
ମାସରେ ପ୍ରକାଶ ପାଇଥିଲା 
ଶୁଭପଲ୍ଲବ ଓଡ଼ଆି ଇ-ପତ୍ରିକାର 

୮୩ତମ ସଂସ୍କରଣ, ଯେଉଁଥିରେ ଗପ, କବତିା, ଭଜନ, ଜୀବନୀ ଆଦ ି
ପ୍ରକାଶ ପାଇଥିଲା । ଏହ ି ସଂସ୍କରଣଟ ି ଏବେ ଶୁଭପଲ୍ଲବ ଷ୍ଟୋର୍‍ରେ 
ଉପଲବ୍ଧ ।

ସଂଗ୍ରାମ ସେନାପତି
(ପ୍ରତଷି୍ଠାତା/ସମ୍ପାଦକ)

ସଂଗ୍ରାମ କେଶରୀ ସେନାପତ ି
ଓଡ଼ଆି ଉଇକପିିଡ଼ଆିର ଜଣେ 
ନୟିମତି ଲେଖକ । ସେ ଓଡ଼ଆି 
ତଥା ଇଂରାଜୀ ଭାଷାରେ ବଭିିନ୍ନ 
ପ୍ରକାରର ବ୍ଲଗ୍‍‍ମାନ ଲେଖନ୍ତି ଓ 
ପଡ଼କାଷ୍ଟ କରନ୍ତି, ଯେଉଁଥିରେ 
ଓଡ଼ଆି ଭାସଷା ତଥା ଓଡ଼ଶିା 
ସମ୍ୱନ୍ଧୀୟ ବଭିିନ୍ନ ସ୍ଥାନ, ପର୍ବ 
ପର୍ବାଣୀ, ଖାଦ୍ୟପେୟ, ମନ୍ଦିର, 
ସଂସ୍କୃତ,ି  ପରମ୍ପରା, ରୀତନିୀତ ି
ଆଦକୁି ସ୍ଥାନତି କରଥିାନ୍ତି ।

ତାପସ ରଞ୍ଜନ
(ସମ୍ପାଦକ)

ତାପସ ରଞ୍ଜନ ଓଡ଼ଆି 
ଭାଷାରେ ବଭିିନ୍ନ ପ୍ରକାରର ଗପ 
ଓ କବତିା ରଚନା କରବିା ସହତି 
ଓଡ଼ଆି ତଥା ଇଂରାଜୀ ପସୁ୍ତକ 
ପଢ଼ବିାରେ ରୁଚ ି ରଖନ୍ତି। 
ଏଥିସହତି ସେ ଅନେକ 
ପସୁ୍ତକର ସମ୍ପାଦନା କରଛିନ୍ତି । 
ଆଗାମୀ ଦନିରେ ତାଙ୍କ ପସୁ୍ତକ 
ମଧ୍ୟ ପ୍ରକାଶ ପାଇବାକୁ  ଯାଉଛ,ି 
ଯେଉଁଥିରେ ତାଙ୍କ ରଚତି କଛି ି
କ୍ଷୁଦ୍ର ଗଳ୍ପ ସ୍ଥାନତି ହ�ୋଇଛ ି।

ସମ୍ୱିତ ଦାସ
(ଅଳଂକରଣ)

ସମ୍ୱିତ ଦାସ ପେଶାରେ ଜଣେ 
ଗ୍ରାଫକ୍ ଡଜିାଇନର୍, ଯିଏକ ିଏବେ 
ହାଇଦ୍ରାବଦରେ କାର୍ଯ୍ୟରତ । ସେ 
ଓଡ଼ଶିାର ବଭିିନ୍ନ ପ୍ରକାରର ସ୍ଥାନ 
ତଥା ସଂସ୍କୃତ ିଉପରେ ଚତି୍ର କରବିା 
ସହତି ଶଭୁପଲ୍ଲବ ଓ ବଭିିନ୍ନ 
ପସୁ୍ତକର କଭର୍ ଫଟ�ୋ ତଆିର ି
କରଛିନ୍ତି । ତାଙ୍କ ପ୍ରସ୍ତୁତ ଅନେକ 
ଚତି୍ର ମକୁ୍ତ ଭାବରେ ମଧ୍ୟ ଉପଲବ୍ଧ 
ହେଉଛ,ି ଯଦ୍ୱାରା ଅନେକ ଲ�ୋକ 
ଉପକୃତ ହେଉଛନ୍ତି ।



ଫଗୁଣ ମାସରେ ପତ୍ରଝଡ଼େ ଦେଉଥିବା ପଥୃିବୀକୁ 
ଆମ୍ବ ବଉଳ ସନୁ୍ଦର ଭାବରେ ସଜେଇ ଦେଇଥାଏ । ଏ 
ସନୁ୍ଦର ପରବିେଷ୍ଟିନକୁି ରଙ୍ଗ ଅବରି ଆହୁର ି ରଙ୍ଗମୟ 
କରଦିଏି । ଏ ରଙ୍ଗର ପର୍ବ ଦ୍ୱାପର ଯୁଗରେ ରାଧାକୃଷ୍ଣଙ୍କୁ  
ରଙ୍ଗୋତ୍ସର ଏକ ପ୍ରତୀକ ଭାବରେ ପାଳନ କରାଯାଏ । 
ଖାଲି ଭାରତରେ ନୁହେଁ, ଭାରତ ବାହାରେ ରହୁଥିବା 
ଭାରତୀୟମାନେ ମଧ୍ୟ ଏହାକୁ ବଡ଼ ଧୁମ୍‌ଧାମ୍‌ରେ ପାଳନ 
କରନ୍ତି । ଅବଶ୍ୟ ସ୍ଥାନ ଅନୁସାରେ ଏହାର ପାଳନର 
ପରମ୍ପରା ଟକିେ ବଦଳଯିାଏ । ପ୍ରତବିର୍ଷ ପ୍ରାୟ ଫେବୃଆରୀ 
କମି୍ବା ମାର୍ଚ୍ଚ ମାସରେ ଏ ପର୍ବ ପଡ଼େ, ଏଥର କନି୍ତୁ  ମାର୍ଚ୍ଚ ୪ 
ତାରଖି ଅର୍ଥାତ ଆନ୍ତର୍ଜାତୀୟ ମହଳିା ଦବିସର ୪ ଦନି 
ଆଗରୁ ପାଳନ ହେଉଛ ି।

ଯେଉଁ ମହଳିାମାନେ ଶକ୍ତିର ପ୍ରତୀକ, ସୃଷ୍ଟିର 
ପ୍ରତୀକ; ସେମାନେ କନି୍ତୁ  ଆଜବି ିଅବହେଳତି, ନଷି୍ପେଷତି । 
ଅନ୍ୟ ଦନି କଥା ଛାଡ଼ନ୍ତୁ , ହ�ୋଲରେ ମଧ୍ୟ ରଙ୍ଗ ଲଗେଇବା 
ବାହାନାରେ ଅନେକ ମହଳିାଙ୍କର ଉତ୍ପୀଡ଼ନ କଥା ସାମ୍ନାକୁ 
ଆସେ । ପ୍ରାୟ ପ୍ରତଦିନି ଅତ୍ୟାଚାରର ଖବର ଆସଛୁ;ି 
ତଥାପି ସେ ଶକ୍ତିର ପ୍ରତୀକ, ତଥାପି ଆମେ ଦେବୀଙ୍କର 
ଆରାଧନା କରନ୍ତି, ତାଙ୍କୁ  ପୂଜା କରନ୍ତି । କେବେ ସରବି ଏ 
ଅତ୍ୟାଚାର, କେବେ ଶେଷ ହେବ ଏ ନରି୍ଯାତନା? କେବେ 
ନାରୀଟଏି ସ୍ୱାଧୀନ ଭାବରେ ନରି୍ଭୟରେ ଘରୁ 
ବାହାରପିାରବି?

ଯଦଓି ଏହଭିଳ ି ପ୍ରଶ୍ନ ସଭାରେ, ମଞ୍ଚରେ, 
ସ�ୋସଆିଲ୍ ମିଡଆିରେ କରୁଥିବା ଲ�ୋକଟ ିକନି୍ତୁ  ନାରୀର 
ସ୍ୱାଧୀନତା ଦେଖି ନଜିେ ଅସହଷି୍ଣୁ  ହ�ୋଇପଡ଼ବିାର ନଜରି 
ରହଛି ିମ�ୋ ସାମ୍ନାରେ । ଏଥିରେ ଅସହ୍ୟ ହ�ୋଇପଡ଼ୁଥିବା 
ଲ�ୋକଟ ିକେବଳ ପୁରୁଷ ବ ିନୁହେଁ, ଏଥିରେ ନାରୀମାନେ 
ବ ିସାମିଲ ଅଛନ୍ତି । ଏ ବର୍ଷ ହ�ୋଲରେ ରଙ୍ଗ ଧ�ୋଇଲାବେଳେ 
ମନରୁ ଏମିତ ିଅସହଷି୍ଣୁ  ମନ�ୋଭାବ ଧ�ୋଇଯାଉ ସେମାନଙ୍କ 
ମନରୁ ।

ଆମ୍ବ ବଉଳର ମହମହ ବାସ୍ନା ସହତି ରଙ୍ଗଭରା ଏ 
ଉତ୍ସବ ଅବସରରେ ଭେଟଦିେଉଛୁ ଶୁଭପଲ୍ଲବର ଏହ ିନୂତନ 
ସଂସ୍କରଣ ।

ଜୟ ଜଗନ୍ନାଥ !!!

ଏହ ିସଂସ୍କରଣରେ...
01. ବସନ୍ତ ଉତ୍ସବ	 ଦବି୍ୟାଶ୍ରୀ ବଶି୍ୱବନ୍ଦ୍ୟା ଜେନା	 05
02. ଦ�ୋଳଯାତ	 ସଂଗ୍ରାମ କେଶରୀ ସେନାପତ	ି 06
03. ପଦ୍ମଶ୍ରୀ ଉଚ୍ଛବ ଚରଣ ଦାସ	 ସଂଗ୍ରାମ କେଶରୀ ସେନାପତ	ି 10	
04. ମେଣ୍ଢାପ�ୋଡ଼ ିନୀତ	ି ସଂଗ୍ରାମ କେଶରୀ ସେନାପତ	ି 12
05. ପର୍ବ ଦ�ୋଳର	 ସଜୁାତା ଦାଶ	 14
06. ଜୀବନ	 ଦଶିା ନାୟକ	 15
07. ବନ୍ଦୀ	 ଓମ୍ ପ୍ରକାଶ ପ୍ରଧାନ	 16
08. ହ�ୋଲିରେ ପ୍ରେମର ରଙ୍ଗ	ଡ �ୋଳାମଣି ପଧାନ	 17
09. ଫୁଲେଇ ଫଗୁଣ ହସଛୁ	ିଡ . ଚପଳା ପଣ୍ଡା	 18
10. ହ�ୋଲି	 ବଶି୍ୱନାଥ କଙି୍କର ରାଉତ	 20
11. ସ୍ୱେଚ୍ଛାକତ ବ�ୈଧବ୍ୟ	ସ�ୋ ନାଲି ସଚୁରତିା	 22
12. ନାରୀ ହେବାଟା ଏତେ ସହଜ ନୁହେଁ	 ଶୁଭମ ବେହେରା	 27
13. ଅଲିଭା ସଳତିା	ଛ�ୋ ଟୁ ସଂି	 28
14. ମାତୃଭାଷାର ମମତା	 ଦୁଷ୍ମନ୍ତ ବେହେରା	 29

ବସନ୍ତ ଉତ୍ସବ
ଚଉଦଗି ଦଶିେ କେଡ଼େ ଶ�ୋଭାବନ
ମଣି ବମିାନେ ବଜିେ ରାଧାମ�ୋହନ ।

ଆସ ଗ�ୋ ସଖି ଦେଖିବ ଆସ
ଚାଚେରୀ ଗହଳେ ବସନ୍ତ ରାହାସ ।

ବହୁଥାଏ ମଦୁୃ ମଳୟ ଅନଳି
ବସନ୍ତ ଉତ୍ସବେ ଏ ଗ�ୋବନି୍ଦ ଦ�ୋଳ ।

ଫଗୁ ରଙ୍ଗ ଉଡ଼େ କେତେ ଯେ ରଙ୍ଗେ
ସବୁ ରଙ୍ଗ ଯାଇ ମିଶେ ସେ କଳା ରଙ୍ଗେ ।

ବାଆରେ ମହକେ ପ୍ରୀତ ିପୁଲକର ଗନ୍ଧ
ସେ ଗନ୍ଧେ ମନକୁ ଦେ ମଜାଇ 
ଭୁଲି ସବୁ ଛନ୍ଦମନ୍ଦ ।

- ଦବି୍ୟାଶ୍ରୀ ବଶି୍ୱବନ୍ଦ୍ୟା ଜେନା

ଦ�ୋଳଯାତ

ଦ�ୋଳଯାତ ଏକ ପାରମ୍ପାରକି ହନି୍ଦୁ  ପର୍ବ 
ଯାହା ବସନ୍ତ ଋତୁରେ ଫଗୁଣ ବା ଫାଲଗୁନ/
ଫାଲ୍ଗୁନ ମାସରେ ପୂର୍ଣ୍ଣମୀ ତଥିିରେ ପାଳନ 
କରାଯାଇଥାଏ । ସେଇଥିପାଇଁ ତ ଏହାର ନାମ 
ଫଗୁ ହ�ୋର,ି ବସନ୍ତ ଉତ୍ସବ, ପୁଣି କେଉଁଠ ିଦ�ୋଳ 
ପୁନେଇଁ । କେହ ିକେହ ିଏହାକୁ ଫଗୁ ହ�ୋର ିବ�ୋଲ 
ମଧ୍ୟ କହଥିାନ୍ତି ।

ଦ�ୋଳ‌ଯାତ ବା ଦ�ୋଳ‌ଯାତ୍ରା ‌‌ଶ୍ରୀକୃଷ୍ଣଙ୍କ 
ଗ�ୋପଲୀଳାର ନଦିର୍ଶନ ବ�ୋଲ ପ�ୌରାଣିକ 
କମି୍ବଦନ୍ତୀ ରହଛି ି। ଏଥିରେ ରାଧା ଦାମ�ୋଦରଙ୍କର 
ଗ�ୋପ ଗ�ୋପୀମାନଙ୍କ ସହତି ରଙ୍ଗ ପିଚକାରୀ 
ଖେଳ ଶ୍ରୀମଦ ଭାଗବତ ବର୍ଣ୍ଣିତ ରାସଲୀଳାର ସ୍ମୃତ ି
ବହନ କରଥିାଏ । ସେଇଥିପାଇଁ ଖାଲି ଓଡ଼ିଶାରେ 
ନୁହେଁ ଭାରତର ବଭିିନ୍ନ ସ୍ଥାନରେ ଏହ ିରଙ୍ଗ ଉତ୍ସବ 
ପାଳନ କରାଯାଏ ।

ଏହା ସାରା ଭାରତର ଅତ ିଲ�ୋକପ୍ରିୟ ପର୍ବ 
ଭିତରୁ ଅନ୍ୟତମ । ବସନ୍ତ ଋତୁର ଏହ ିରଙ୍ଗ ଖେଳକୁ 
ଭାଷା, ବର୍ଣ୍ଣ, ଲିଙ୍ଗ, ପ୍ରାନ୍ତ, ଧର୍ମ ନରି୍ବିଶେଷରେ 
ସମସ୍ତେ ଉପଭ�ୋଗ କରଥିାନ୍ତି । ଏଇ ପର୍ବରେ 
ଲ�ୋକମାନେ ରାଧା ଦାମ�ୋଦରଙ୍କୁ  ସସୁଜ୍ଜିତ 
ବମିାନରେ ବସାଇ ଘରକୁ ଘର ବୁଲିଥାନ୍ତି । ଫଗୁ 
ପୁନେଇଁଦନି ସବୁ ବମିାନଙ୍କୁ  ଦ�ୋଳ ମଣ୍ଡପରେ 
ବସାଇ ପାଞ୍ଚଦନି ବ୍ୟାପି ପୂଜାର୍ଚ୍ଚନା କରାଯାଏ । 

ଏଇ ପାଞ୍ଚଦନି କାଳ ନାନାଦ ି ମନ�ୋରଞ୍ଜନ ମଳୂକ 
କାର୍ଯ୍ୟକ୍ରମ ଯଥା ବାଦପିାଲା, ଯାତ୍ରା ଆଦ ିଲାଗିରହେ । 
ପୁନେଇଦନି ବଭିିନ୍ନ ଗ୍ରାମରୁ ଆସଥିିବା ବମିାନମାନଙ୍କର 
ମନ�ୋରମ ଶ�ୋଭାଯାତ୍ରାକୁ ମେଲଣ କୁହାଯାଏ । ଏହାର 
ପରଦନି ରଙ୍ଗଖେଳ ହ�ୋଇଥାଏ । ଏଇ ଖେଳ ଏତେ 
ଲ�ୋକପ୍ରିୟ ଯେ ବଦିେଶରୁ ଆସଥିିବା ପର୍ଯ୍ୟଟକମାନେ 
ମଧ୍ୟ ଏହାର ଆନନ୍ଦ ନେଇଥାନ୍ତି ।

ଓଡ଼ିଶାର ବଭିିନ୍ନ ଗାଆଁମାନଙ୍କରେ ରାଧାକୃଷ୍ଣ 
ବମିାନରେ ବାହାରନ୍ତି ଏବଂ ଘର ଘର ବୁଲି ଏକାଠ ି
ହୁଅନ୍ତି ମେଳଣ ପଡ଼ିଆରେ । ବାଲେଶ୍ୱର ଜଲି୍ଲାର 
ପତରାଜପୁର, ଚ�ୌଧୁରୀ ଉଆସ ଭଦ୍ରକ ଜଲି୍ଲାର 
ବ୍ରାହ୍ମଣଗାଁ, କାଳମିେଘା, କାଳଆିପଦା, ଯାଜପୁର ଜଲି୍ଲାର 
ଦୁଲାକପାଟଣା ଆଦ ି ସ୍ଥାନ ଏହ ି ସବୁ ମେଳଣ ପାଇଁ 
ଅତ ିପରଚିତି । ଏହା ଛଡ଼ା ଅନେକ ସ୍ଥାନରେ ଛ�ୋଟବଡ଼ 
ମେଳଣମାନେ ଅନୁଷ୍ଠିତ ହ�ୋଇଥାଏ  ।

୨୦୧୭ ମସହିାରେ ବ୍ରାହ୍ମଣଗାଁ ମେଳଣରେ ନଆିଯାଇଥିବା ଏକ ଫଟ�ୋ

ଦ�ୋଳବମିାନ ଫଟ�ୋ: ଲ�ୋକନାଥ

ଫଟ�ୋ: ସ�ୋନାଲିଜଲି୍ ଗଉଡ଼ପୁଅର ଦ�ୋଳ ଗାଁ ଦାଣ୍ଡରେ ଦ�ୋଳବମିାନ

ଚଇତ ିଘ�ୋଡ଼ା ନାଚକୁ ସ୍ୱୀକୃତୀ ଦେଇଥିବା
ପଦ୍ମଶ୍ରୀ ଉଚ୍ଛବ ଚରଣ ଦାସ

ପଦ୍ମଶ୍ରୀ ଉଚ୍ଛବ ଚରଣ ଦାସ ବା ଉତ୍ସବ 
ଚରଣ ଦାସ ଜଣେ ଚଇତ ି ଘ�ୋଡ଼ା ନାଚ କଳାକାର 
ଏବଂ କବ,ି ଗୀତକିାର ଓ ଲ�ୋକନାଟକ ନରି୍ଦ୍ଦେଶକ 
ଥିଲେ । ସେ ୨୦୨୦ ମସହିାରେ ଭାରତ ସରକାରଙ୍କ 
ଦ୍ୱାରା ପ୍ରଦତ୍ତ ଚତୁର୍ଥ ସର୍ବୋଚ୍ଚ ବେସାମରକି ସମ୍ମାନ 
ପଦ୍ମଶ୍ରୀ ପାଇଥିଲେ । ଏହା ପୂର୍ବର ସେ ୧୯୯୭–୯୮ 
ବର୍ଷ ପାଇଁ ଓଡ଼ିଶା ସଙ୍ଗୀତ ନାଟକ ଏକାଡେମୀ ସମ୍ମାନ 
ମଧ୍ୟ ପାଇଥିଲେ ।

୧୯୪୫ ମସହିାର ଅପ୍ରେଲ ୧୪ ତାରଖି 
ପଣା ସଂକ୍ରାନ୍ତିର ପବତି୍ର ଦନିରେ କଟକ ଜଲି୍ଲାର 
ଚ�ୌଦ୍ୱାର ଅନ୍ତର୍ଗତ ଟାଙ୍ଗିର ମଣିଆ ଗାଁରେ ସେ 

ଜନ୍ମଗ୍ରହଣ କରଥିିଲେ । ତାଙ୍କ ପିତାଙ୍କ ନାମ ଥିଲା ଗଜେନ୍ଦ୍ର 
ଦାସ ଓ ମାତାଙ୍କ ନାମ ସଖୀ ଦେଈ । ସାତ ବର୍ଷ ବୟସରେ 
ତାଙ୍କ ମାଆଙ୍କର ପରଲ�ୋକ ଘଟଥିିଲା । ତା’ପରେ ସେ 
ମାମୁଁଘରେ ରହ ିପାଠ ପଢ଼ିଥିଲେ । ପିଲାଦନିରୁ ସେ ଚତି୍ର 
ଆଙ୍କିବା, ମୂର୍ତ୍ତି ତଆିର ିକରବିା, ବହବିନ୍ଧା ଆଦ ିବଭିିନ୍ନ କଳା 
ପ୍ରତ ି ମଧ୍ୟ ଆକୃଷ୍ଟ ଥିଲେ । ପାନଦ�ୋକାନ କର ି ନଜିେ 
ର�ୋଜଗାର ମଧ୍ୟ କରୁଥିଲେ । ଖ୍ରୀଷ୍ଟ ମହାବଦି୍ୟାଳୟରୁ ସେ 
କଳାରେ ସ୍ନାତକ କରଥିିଲେ ।

ସପ୍ତମ ଶ୍ରେଣୀରେ ପଢ଼ିବା ବେଳୁ ସେ ଚଇତ ି
ଘ�ୋଡ଼ା ନାଚ ପ୍ରତ ିଆକର୍ଷିତ ହ�ୋଇଥିଲେ ଏବଂ ତାଙ୍କ ଦାଦା 
ତଥା ଆକାଶବାଣୀର କଳାକାର ଭଞ୍ଜକଶି�ୋର ଦାସଙ୍କଠାରୁ 

ସେ ପ୍ରଥମେ ନାଚ ଶଖିିଥିଲେ । ୧୯୬୪ 
ମସହିାରେ ଦଶମ ଶ୍ରେଣୀରେ ପଢ଼ିବା ବେଳେ ସେ 
ସଙ୍ଗୀତ କଳା ସଂସଦ ନାମକ ସାଂସ୍କୃତକି 
ଅନୁଷ୍ଠାନଟଏି ଗଠନ କରଥିିଲେ । ୧୯୬୫ 
ମସହିାରେ ସେ ଆକାଶବାଣୀର ସ୍ୱୀକୃତପି୍ରାପ୍ତ 
କଳାକାର ମାନ୍ୟତା ପାଇଥିଲେ । ୧୯୭୧ 
ମସହିାରେ ସେ ଭୁବନେଶ୍ୱରର ଆଦବିାସୀ 
ପଡ଼ିଆରେ ଘ�ୋଡ଼ା ନାଚ ପ୍ରଦର୍ଶନ କର ି ଓଡ଼ିଶା 
ରାଜ୍ୟ ସରକାରଙ୍କ ତରଫର ସ୍ୱୀକୃତ ହ�ୋଇଥିଲେ 
। ପ୍ରଥମେ ସେ ନଜି ଦାଦାଙ୍କ ରଚନାକୁ ନେଇ 
ଘ�ୋଡ଼ା ନାଚ ପରବିେଷଣ କରୁଥିଲେ । ୧୯୮୦ 
ମସହିାଠାରୁ ସେ ନଜି ରଚନାକୁ ନେଇ ନୃତ୍ୟ 
ପରବିେଶଣ କରବିା ଆରମ୍ଭ କରଥିିଲେ ।

୧୯୯୭–୯୮ ବର୍ଷ ପାଇଁ ସେ ଓଡ଼ିଶା 
ସଙ୍ଗୀତ ନାଟକ ଏକାଡେମୀ ସମ୍ମାନ ପାଇଥିଲେ । 
୨୦୧୫ ମସହିାରେ ଉତ୍କଳ ସଂସ୍କୃତ ିବଶି୍ୱବଦି୍ୟାଳୟ 
ତାଙ୍କୁ  ସମ୍ମାନଜନକ ଡକ୍ଟରେଟ ଉପାଧୀ ପ୍ରଦାନ 
କରଥିିଲା । ୨୦୨୦ ମସହିାରେ ଜୀବନବ୍ୟାପୀ 
ଚଇତ ିଘ�ୋଡ଼ା ନାଚର ପ୍ରଚାର ପ୍ରସାର ପାଇଁ ସେ 
ପଦ୍ମଶ୍ରୀ ପୁରସ୍କାର ପାଇଥିଲେ ।

୨୦୨୬ ମସହିା ଫେବୃଆରୀ ୨୬ 
ତାରଖିରେ ଚ�ୌଦ୍ୱାରର ଏକ ଘର�ୋଇ 
ଡାକ୍ତରଖାନାରେ ଚକିତି୍ସାଧିନ ଅବସ୍ଥାରେ ତାଙ୍କର 
ପରଲ�ୋକ ଘଟଥିିଲା । ମତ୍ୃୟୁ ବେଳକୁ ତାଙ୍କୁ  ୮୦ 
ବର୍ଷ ବୟସ ହ�ୋଇଥିଲା ଏବଂ ମତୃ୍ୟଯାଏଁ ମଧ୍ୟ 
ସେ କଳା ସହତି ଜଡ଼ିତ ଥିଲେ ଏବଂ ବଭିିନ୍ନ 
ମଞ୍ଚରେ ପରବିେଷଣ କରୁଥିଲେ ।

ଉପସ୍ଥାପନା: ସଂଗ୍ରାମ କେଶରୀ ସେନାପତି
ଉତ୍ସ: ଓଡ଼ଆି ଉଇକପିିଡ଼ଆି

ଅନ୍ୟ ଶଳି୍ପୀଙ୍କ ଦ୍ୱାରା
ଘ�ୋଡ଼ାନାଚର ଏକ ଦୃଶ୍ୟ
(ଫଟ�ୋ: ପ୍ରତୀକ ପଟ୍ଟନାୟକ)

ତତ୍‌କାଳୀନ ରାଷ୍ଟ୍ରପତଙି୍କ 
ଠାରୁ ପଦ୍ମଶ୍ରୀ ଗ୍ରହଣ 

ସମୟର ଫଟ�ୋ

ବସନ୍ତ ଋତୁର ଆଗମନରେ ଆମ୍ବ 
ବଉଳର ବାସ ସହତି ଚତୁର୍ଦ୍ଦିଗେ 
ହ�ୋଲର ରଙ୍ଗ ଭରଯିାଏ । 

ଦ�ୋଳରେ ବରିାଜତି ରାଧାକୃଷ୍ଣ ଘରଘର ବୁଲନ୍ତି, 
ଦ�ୋଳ ମେଳଣରେ ଏକାଠ ିହୁଅନ୍ତି । ଚାରଆିଡ଼େ ଏ 
ରଙ୍ଗର ପର୍ବ ପାଳନ କରାଯାଏ । ସବୁ ପର୍ବଠାରୁ 
କନି୍ତୁ  ଏକ ଭିନ୍ନ ପର୍ବ ପାଳନ ହୁଏ ଶ୍ରୀମନ୍ଦିରରେ । 
ଫାଲ୍ଗୁନ ମାସର ଶୁକ୍ଳ ଚତୁର୍ଦ୍ଦଶୀ ତଥିିରେ ଶ୍ରୀକ୍ଷେତ୍ର 
ପୁରୀରେ ପାଳତି ହୁଏ ମେଣ୍ଢା ପ�ୋଡ଼ି ନୀତ ି।

ଶ୍ରୀଜଗନ୍ନାଥ ମନ୍ଦିରର ପାରମ୍ପରକି 
ଦ�ୋଳଯାତ୍ରା ଅବସରରେ ଦ�ୋଳବେଦୀ ପରସିରରେ 
ସନ୍ଧ୍ୟା ସମୟରେ ଅନୁଷ୍ଠିତ ହ�ୋଇଥାଏ ଏହ ିନୀତ ି। 
ପ୍ରତବିର୍ଷ ଏହ ିମେଣ୍ଢାପ�ୋଡ଼ ିନୀତ ିଦେଖିବା ପାଇଁ 
ଛୁଟ ିଆସନ୍ତି ହଜାର ହଜାର ଭକ୍ତ । ଭକ୍ତି, ପ�ୌରାଣିକ 
ଗାଥା ଓ ପାରମ୍ପରକି ଆସ୍ଥାର ଏକ ଅଦ୍ଭୁ ତ ସମନ୍ୱୟ 
ହେଉଛ ିଏହ ିମେଣ୍ଢା ପ�ୋଡ଼ ିନୀତ ି।

ପ�ୌରାଣିକ କମି୍ବଦନ୍ତୀ ଅନୁସାରେ, ଭଗବାନ 
ବଷି୍ଣୁଙ୍କ ପରମ ଭକ୍ତ ପ୍ରହଲ୍ଲାଦଙ୍କ ପିତା ହରିଣ୍ୟକଶ୍ୟପ 
ଥିଲଅ ଏକ ଅହଙ୍କାରୀ ଓ ଦେବଦ୍ୱେଷୀ ଅସରୁ ରାଜା । 
ସମସ୍ତ ଅସରୁମାନଙ୍କ ଭଳ ିସେ ବ ିଚାହଁୁଥିଲଅ ସମସ୍ତେ 
ତାକୁ ଈଶ୍ୱର ଭାବରେ ପୂଜା କରୁନ୍ତୁ  । କନି୍ତୁ  ପ୍ରହଲ୍ଲାଦ 
ଛ�ୋଟବେଳୁ ତାଙ୍କ ମାତା କୟାଧୁଙ୍କ ଦ୍ୱାରା ଅନୁପ୍ରାଣିତ 
ହ�ୋଇ ଶ୍ରୀହର ିବଷି୍ଣୁଙ୍କ ଭକ୍ତିରେ ଲୀନ ଥିଲେ । ତେଣୁ 
ହରିଣ୍ୟକଶ୍ୟପ ନଜି ପୁଅକୁ ବଭିିନ୍ନ ଉପାୟରେ ହତ୍ୟା 
କରବିାକୁ ଯ�ୋଜନା କରୁଥିଲଅ । ବଷି ଦେବାଠାରୁ 
ଆରମ୍ଭ କର ି ପାହାଡ଼ର ତଳକୁ ଠେଲଦେବା ପର୍ଯ୍ୟନ୍ତ 
ଅନେକ ପ୍ରକାରର ଚେଷ୍ଟା କରଇଥିଲା ସେ, କନି୍ତୁ  
ପ୍ରତ୍ୟେକ ଥର ବଷି୍ଣୁଙ୍କ କୃପାରୁ ପ୍ରହଲ୍ଲାଦ ଅକ୍ଷୁଣ୍ଣ 
ରହୁଥିଲା ।

ହରିଣ୍ୟକଶ୍ୟପର ଭଉଣୀ ହ�ୋଲକାକୁ ବରପ୍ରାପ୍ତ 
ହ�ୋଇଥିଲା ଯେ ଅଗ୍ନି ତାକୁ ଜଳାଇପାରବି ନାହିଁ । ତେଣୁ 
ହରିଣ୍ୟକଶ୍ୟପ ହ�ୋଲକାର ସହାୟତାରେ ପ୍ରହଲ୍ଲାଦକୁ 

   ମେଣ୍ଢାପ�ୋଡ଼ ିନୀତି

ହତ୍ୟା କରବିାର ଯ�ୋଜନା କଲା ।  ହ�ୋଲକା ପ୍ରହଲ୍ଲାଦକୁ 
କ�ୋଳରେ ଧର ିଅଗ୍ନିକୁଣ୍ଡରେ ପ୍ରବେଶ କଲା । ଯ�ୋଜନା 
ଥିଲା ଏହ ି ଉପାୟରେ ପ୍ରହଲ୍ଲାଦ ଅଗ୍ନିରେ ଦଗ୍ଧ 
ହ�ୋଇଯିବ, କନି୍ତୁ  ଘଟଲିା ତାହାର ସମ୍ପୂର୍ଣ୍ଣ ବପିରୀତ । 
ଭକ୍ତିର ଶକ୍ତି ଓ ଶ୍ରୀହର ି ବଷି୍ଣୁଙ୍କ କୃପାରେ ପ୍ରହଲ୍ଲାଦ 
ସରୁକ୍ଷିତ ଥିଲେ ଏବଂ ହ�ୋଲକା ଅଗ୍ନିଜ୍ୱାଳାରେ ଦଗ୍ଧ 
ହ�ୋଇଗଲା । ଏହ ିଘଟଣା ଭକ୍ତିର ବଜିୟ ଓ ଅହଙ୍କାରର 
ପରାଜୟର ପ୍ରତୀକ ଭାବେ ପରଚିତି ।

ପ�ୌରାଣିକ ମତ ଅନୁସାରେ ମେଣ୍ଢା ହେଉଛ ି
ଅଗ୍ନିଦେବଙ୍କ ବାହନ । ହ�ୋଲକା ପ୍ରହଲ୍ଲାଦଙ୍କୁ  ନେଇ 
ଅଗ୍ନିରେ ପ୍ରବେଶ କରବିାବେଳେ ବଷି୍ଣୁ  ଅଗ୍ନିଦେବଙ୍କୁ  
ପ୍ରହଲ୍ଲାଦର ରକ୍ଷା କରବିା ପାଇଁ ପଠାଇଥିଲେ । ଏହ ି
ସମୟରେ, ଅଗ୍ନିଦେବ ତାଙ୍କ ବାହାନ ମେଣ୍ଢାଦ୍ୱାରା 
ପ୍ରହଲ୍ଲାଦଙ୍କ ଠାରୁ ସମସ୍ତ ଉତ୍ତାପକୁ ଦୂରେଇ 

ରଖିଥିଲେ । ଯେତେବେଳେ ସାରା ଭାରତର ବଭିିନ୍ନ 
ସ୍ଥାନରେ ହ�ୋଲକା ଦହନ ଅନୁଷ୍ଠିତ ହୁଏ, ସେହ ି
ସମୟରେ ଏହ ି ଭକ୍ତବତ୍ସଳତା ଓ ପ୍ରହଲ୍ଲାଦଙ୍କ ପ୍ରତ ି
ଦବି୍ୟ କୃପାକୁ ସ୍ମରଣ କରବିା ପାଇଁ ଶ୍ରୀମନ୍ଦିରରେ ମେଣ୍ଢା 
ପ�ୋଡ଼ି ନୀତ ି ଅନୁଷ୍ଠିତ ହୁଏ । ଏହ ି ନୀତ ି ଦ୍ୱାରା 
ଅଗ୍ନିଦେବଙ୍କ ପ୍ରତ ିସମ୍ମାନ ଓ ପ୍ରହଲ୍ଲାଦଙ୍କ ଅତୁଟ ଭକ୍ତିର 
ସ୍ମୃତକୁି ପୁନଃଜୀବତି କରାଯାଏ ।

ଦ�ୋଳବେଦୀ ପରସିରରେ ସନ୍ଧ୍ୟାବେଳେ 
ବଶିେଷ ବଧିିବଧିାନ ସହ ଏହ ିନୀତ ିଅନୁଷ୍ଠିତ ହୁଏ । 
ସେବାୟତ ମାନେ ପାରମ୍ପରକି ପଦ୍ଧତରିେ ଅଗ୍ନିକୁଣ୍ଡ 
ପ୍ରସ୍ତୁତ କରନ୍ତି । ମହାପ୍ରଭୁଙ୍କ ଚଳନ୍ତି ପ୍ରତମିା 
ମଦନମ�ୋହନ ଏହ ିକୁଣ୍ଡ ଚାରପିଟେ ବୁଲିବା ପରେ 
ପୂଜା ଓ ମନ୍ତ୍ରୋଚ୍ଚାରଣ ମାଧ୍ୟମରେ ଅଗ୍ନିଦେବଙ୍କୁ  
ଆହ୍ୱାନ କରାଯାଏ । ଏହ ିସମୟରେ ଦ�ୋଳବେଦୀ 
ପରସିର ଭକ୍ତମାନଙ୍କ ହରବି�ୋଲ ଧ୍ୱନରିେ ମଖୁରତି 
ହ�ୋଇଯାଏ । ଭକ୍ତମାନେ ଆସ୍ଥା ଓ ଶ୍ରଦ୍ଧାର ସହ ଏହ ି
ନୀତରି ଦର୍ଶନ କର ିଆତ୍ମିକ ଶାନ୍ତି ଅନୁଭବ କରନ୍ତି । 
ମେଣ୍ଢା ପ�ୋଡ଼ି ନୀତ ିକେବଳ ଏକ ପରମ୍ପରା ନୁହେଁ, 
ଏହା ଭକ୍ତିର ମହମିା ଓ ଧର୍ମର ବଜିୟର ଜୀବନ୍ତ 
ପ୍ରତୀକ । ଶ୍ରୀକ୍ଷେତ୍ରର ଏହ ି ବଶିେଷ ପରମ୍ପରା 
ଓଡ଼ିଶାର ଆଧ୍ୟାତ୍ମିକ ଐତହି୍ୟକୁ ଆଉ ମଧ୍ୟ ଗଭୀର 
କରଥିାଏ । ପ୍ରତବିର୍ଷ ଫାଲ୍ଗୁନ ଶୁକ୍ଳ ଚତୁର୍ଦ୍ଦଶୀରେ ଏହ ି
ନୀତ ିଭକ୍ତମାନଙ୍କୁ  ସ୍ମରଣ କରାଏ – ସତ୍ୟ ଓ ଭକ୍ତି 
ସଦା ବଜିୟୀ, ଅଧର୍ମ ଓ ଅହଙ୍କାରର ଶେଷ ସନୁଶି୍ଚିତ ।

ପର୍ବ ଦ�ୋଳର

ବଦିାୟ ନେଉଛ ିଶୀତ 
ଫାଲ୍ଗୁନର ବସନ୍ତ ମଳୟ 
ଚତୁଃର୍ଦିଗ ବମି�ୋହତି 
ଆସଛି ିସମୟ ଦ�ୋଳ ପର୍ବର 

ଜଗତର ନାଥ 
ଦ�ୋଳ ଗ�ୋବନି୍ଦ ରୂପେ  
ପ୍ରସାଦ ଗ୍ରହଣ ପରେ ଫଗୁ ଖେଳି
ପ୍ରଦାନ କରବିେ ଆଶୀର୍ବାଦ ମ�ୋକ୍ଷର 

ଶ୍ରୀକ୍ଷେତ୍ର ରେ ମେଣ୍ଢା ପ�ୋଡ଼ ି
ହ�ୋଲକା ଦହନ
ମେଳଣ ସାର ିବାହୁଡ଼ବିେ ବଡ଼ ଦେଉଳକୁ 
ଦେଇଯିବେ ସଖୁ ସ୍ୱର୍ଗର 
 
ସନୁ୍ଦର ସଜ୍ଜିତ ଦ�ୋଳ ବମିାନ 
ଆମ୍ବ କଷ ିଓ ଫୁଲ ଦେଇ 
ଅନଦି୍ରା ହ�ୋଇ ଅପେକ୍ଷାରେ ରହଥିାନ୍ତି 
ସମସ୍ତ ଗହୃସ୍ଥ ଗ୍ରାମର 

ଦାଣ୍ଡ ମାଜଣା କର ି
ଚତିା ମରୁୁଜରେ ସଜାଇ 
ଭ�ୋଗ ସଜାଡ଼ ିଚାହିଁ ରହଥିାନ୍ତି 
ସମସ୍ତ ମାଆ ଓ ଗହୃଣିୀ 
ଆସବିେ ବ�ୋଲ ପ୍ରଭୁ ତାଙ୍କ ଘର 

ମେଳଣରେ ଭେଟଭେଟ ିହୁଏ
କେତେ ରୂ ପରେ ଦେବଦେବୀ 
ରାଧା ମାଧବ, ମଦନ ମ�ୋହନ 
କୃଷ୍ଣ ବଳରାମ, ସ�ୋମନାଥ 
ବଶି୍ୱେଶ୍ୱର, ଶ୍ୟାମ ସନୁ୍ଦର 

କଟକରେ ଏବେ 
ସନୁା ରୂ ପାର ବମିାନ
କ�ୋଉଠ ିହ�ୋଲ ପରେ ପଞ୍ଚୁ ଦ�ୋଳ 
ସମସ୍ତେ ପ୍ରଭୁଙ୍କ ରଙ୍ଗ ବ�ୋଳ ି
ଭକ୍ତିରେ ହୁଅନ୍ତି ବଭି�ୋର 

- ସଜୁାତା ଦାଶ

     ଜୀବନ

ଜୀବନ ଗ�ୋଟେ ପ୍ରଶ୍ନ ନୁହେଁ,
ଗ�ୋଟେ ଅନୁଭୂତ ି—
କେବେ ଶାନ୍ତ ସକାଳ,
କେବେ ସେ ରାତ ିଭୟଙ୍କର...

ଜୀବନ ଗ�ୋଟେ ଅଜଣା ସାଗର...
କେବେ ଗଢ଼େ ତ କେବେ ଭାଙ୍ଗେ,
କେବେ ଶାନ୍ତ ତ କେବେ ଭୟଙ୍କର 
ଏହ ିଜୁଆର ।

ସେହ ିଜୁଆର ଭିତରେ ଜାଗିଉଠେ 
ମନର ଗଭୀର ଜଜି୍ଞାସା —
“ମୁଁ କଏି? କେଉଁଠକୁି ଯାଉଛ?ି”

ସମୟର ଚାପରେ
ଶବ୍ଦମାନେ ହ�ୋଇଯାନ୍ତି ଜର୍ଜରତି,
ସ୍ୱପ୍ନମାନେ ଲାଗନ୍ତି ଜରାଜୀର୍ଣ୍ଣ,
ତଥାପି ଆଶା ମରେନ ି।

କାରଣ ଭଙ୍ଗା ମଧ୍ୟରୁ ହିଁ
ନୂଆ ଅର୍ଥ ନେଇଥାଏ ଜନ୍ମ —
ସେଇଟା ହିଁ ଜୀବନ ।।

- ଦଶିା ନାୟକ

ବନ୍ଦୀ
ବ୍ୟସ୍ତତାର ଆଢ଼ୁଆଳେ ଭୁଲିଯାଇ ସବୁ
ସଂସାର କର୍ତ୍ତବ୍ୟରେ ହ�ୋଇ ଆମେ କାବୁ
ଧନକୁ ଆଦର ିଆମେ -ନଜି କଥା ଭୁଲି 
ନଜିର ସ୍ୱାଧୀନ ଆମେ ହରାଉଛୁ ଖାଲି 

ଧନର ପଞ୍ଜୁରୀରେ ସାଜ ିବନ୍ଦୀ ସାରି
ଜୀବନର ନାଆ କେବେ ହେଇଯିବ ପାରି
ଭଲ ଥିଲା ବାଳୁତ କାଳ ନା ଥିଲା କଛି ିଚନି୍ତା 
କନି୍ତୁ  ଯ�ୌବନ ଆରମ୍ଭେ ଧରୁ କର୍ମ ଚାବପିେନ୍ଥା

ବଭିବ ବାତୁଳ ଏବେ ସମସ୍ତଙ୍କୁ  ଘାରେ 
ଶାନ୍ତିର ଜୀବନକୁ କଏି ବା ପଚାରେ 
ସବୁର ିମଳୂରେ ଥାଏ ସେ ଖଳ ବଭିବ 
ତା’ ପାଇଁ ଦୁନଆିରେ ଏ ଧନୀ, ଗରବି

ସମାଜରେ ଉପୁଜାଏ ପାତର ଅନ୍ତର 
ଏ ସ୍ୱାର୍ଥପର ଜଗତରେ କଏି ବା କାହାର
ଆମେ ନଜିେ ବନ୍ଦୀ ସାଜୁ ଏ ବଭିବ ଆଗେ 
ଏ ଜୀବନ ଅନ୍ତ ହୁଏ କର୍ତ୍ତବ୍ୟର ଦାଗେ

ପଞ୍ଜୁରୀରେ ବନ୍ଦୀ ଶୁକ ମନେ ମନେ ହସେ
ବଡ଼ ବନ୍ଦୀ ଏ ମାନବ ବଭିବର ବାସେ 
ବଭିବର ଦଉଡ଼ିରେ ନଜିକୁ ନ ବାନ୍ଧି 
ମକୁୁଳାଅ ନଜିକୁ ହେ ବଭିବ ବନ୍ଦୀ

- ଓମ୍ ପ୍ରକାଶ ପ୍ରଧାନ

ହ�ୋଲରେ ପ୍ରେମର ରଙ୍ଗ
ଫଗୁଣ ରଙ୍ଗରେ ଭିଜେଇ ଦେଇଛି
ଦେହ ମନକୁ ମ�ୋହର
ଏ ଛାତ ିଭିତରେ ରଙ୍ଗ ଲଗାଇ 
ପ୍ରିୟା ତ କରଛି ିନଜିର ॥

କ ିରଙ୍ଗ ରହଛି ିତା’ ପ୍ରମରେ ସତେ
ଭୁଲି ମୁଁ ପାରୁନ ିତ ତାକୁ
ହ�ୋଲର ରଙ୍ଗ ବ ିଫିକା ପଡ଼ିଗଲା
ବୁଝେଇ ପାରୁନ ିମ�ୋ ମନକୁ ॥

ପ୍ରେମର ରଙ୍ଗ ଯେ ଏତେ ଅଭୁଲା
ଭୁଲି କ ିହେବ ସେ ସତେ
ହରଣିୀ ଆଖିର କଳା ଦାଗରେ
ପ୍ରେମ ତୀର ମାରୁଛୁ କେତେ ॥

କେଉଁଠ ିମ�ୋହର ିପ୍ରିୟା ଗ�ୋ ତୁମେ
ଦେଖାଦଅି ମ�ୋହର ିପାଖରେ
ସପ୍ତରଙ୍ଗ ଛଟିା ବ�ୋଲଦଅି ଥରେ
ଭିଜୁ ମ�ୋ ହୃଦୟ ଆତୁରେ ॥

ହ�ୋଲକା ଦହନେ ଜଳୁଛ ିମହୁ ିଁ 
ପାଉଁଶର ନଆିଁ ଶଖିାରେ 
ଆତ୍ମା ମ�ୋ ତୁମକୁ ଖ�ୋଜୁଛ ିଆଜ ି
ଲିଭେଇ ଦଅି ତୁମ ଲୁହରେ ॥

ଭଲ ପାଉଥିବ ିଜୀବନେ ତୁମକୁ
ଲାଲ ରଙ୍ଗର ରାଣ ଦେଲ 
ପ୍ରତ ିମହୁୂର୍ତ୍ତେ ତୁମକୁ ଖ�ୋଜୁଛ ି
ଭଲ ମୁଁ ପାଇବ ିମନ ଖ�ୋଲ ॥

ପ୍ରେମ ଶାଶ୍ୱତ ଥିଲା ସେ କାଳେ
ରାମ ଆଉ ସୀତା ଦୁହିଁଙ୍କର
ରଙ୍ଗ ପିଚକାର ିମାର ିରାଧାକୃଷ୍ଣ
ପ୍ରେମକୁ କଲେ ଚରି ଅମର ॥

- ଡ�ୋଳାମଣି ପଧାନ

ଫୁଲେଇ ଫଗୁଣ ହସଛୁି ବସନ୍ତର ହାତେ 
ହାତ ଛନ୍ଦିଦେଇ 
ଫୁଲେଇ ଫଗୁଣ ହସଛୁ,ି
ସବୁଜମିା ଜଣିି 
ଚଉହଦ ିବୁଣି 
କ�ୋମଳ ପତର ମେଲଛ ି।

କୃଷ୍ଣଚୂଡ଼ା ଗଛ 
ଫୁଲ ସମ୍ଭାରରେ 
ତ�ୋରଣ ସଜାଇ ଧରଛି,ି
ଶଙ୍ଖଧ୍ୱନ ିତ�ୋଳ ି
କୂହୁ କୂହୁ ତାନେ 
ସ୍ୱାଗତକିା ପିକ ଗାଉଛ ି।

ଥ�ୋଲ ବଉଳରେ 
କଷ ିଆମ୍ବ ଝୁଲି 
ହାତକୁ ହଲାଇ ଠାରୁଛ,ି
ଆସ ଆସ ତୁମେ 
ଫଗୁଣ ସନୁ୍ଦରୀ 
ତୁମ ବାଟ ଚାହିଁ ବସଛି ି।

ଶମିିଳ ିପଳାଶ 
ମାଧବୀ ଅଶ�ୋକ 
କାଞ୍ଚନ ଗଭାରେ ଶ�ୋହୁଛ,ି
ପୁଲକତି ମହୀ 
ସମ୍ଭାଷଣ କର ି
ମଳୟ ଗୀତକିା ଗାଉଛ ି।

ଶରି ସଞ୍ଚାଳନ 
କର ିତରୁ ଡାଳ 
ଯତନେ ଚାମର ବଞି୍ଚୁଛ,ି
ଋତୁରାଜ ଜେମା 
ବସନ୍ତ ଘରଣୀ 
ଫଗୁ ମାଖିଦେଇ ଆସଛୁ ି।

ବମିାନରେ ଦେଖି 
କୃଷ୍ଣ ବନମାଳୀ 
ମଳୟ ଗୀତକିା ଗାଉଛ,ି

ରାଜଭ�ୋଗ ଧର ି
ବାଙ୍କ ଚାହାଣୀରେ 
ଘରର ଘରଣୀ ଚାହିଁଛ ି।

ଏତେ ସବୁ କଥା 
ପ୍ରକୃତ ିସଜାଇ 
ଫଗୁଣକୁ ଚାହିଁ ବସଛି,ି 
କବରି କଲମ 
ଅଟକ ିନଯାଇ 
ଫଗୁଣେ ମେଲାଣି ଦେଉଛ ି।

- ଡ. ଚପଳା ପଣ୍ଡା

Available on
Amazon India

Scan to Order Now

New Book by
Shubhapallaba Publication

"We Became a Poem"
A story about love that doesn’t shout,

about distances that speak,
about people who don’t stay…

but become poetry.
I hope when you hold it,

you don’t just read it 
you feel it.

Book Launch: 5 March 2026
Written by: Prabina Kumar Kabi

ପଷୃ୍ଠା: 19 | 83ଶ ସଂସ୍କରଣ



ହ�ୋଲ
ଫଗୁଣ ଆସଛି,ି ହ�ୋଲ ତ ଆସବି ।
ରଙ୍ଗ ବ ିଆଣିବ, ତରଙ୍ଗ ଆଣିବ ।
ଏଠ ିସନିା ଖସୁ ିବଉଳୁଛ,ି 
ଆଉ କେଉଁଠ ିମତ୍ୃୟୁ ତା’ର 
ତାଣ୍ଡବ ଲୀଳା କରୁଛ ି।
ଇରାନ୍, ତେହେରାନ୍, ବାଗଦାଦ୍‌ରେ ଦେଖ
ମଣିଷ କେମିତ ିରକ୍ତର ହ�ୋଲ ଖେଳୁଛ ି।

ମୁଁ ବ ିଏଠ ିରଙ୍ଗେଇ ଯାଇଛ,ି 
ଛଳନା, ପ୍ରତାରଣା, ହଂିସା, ଈର୍ଷ୍ୟା ପର ିରଙ୍ଗରେ ।
ନାଲି ନେଳ ିରଙ୍ଗ ମିଶି
କେମିତ ିମଣିଷ ଛାତ ିଭିତରଟା
କଳା ରଙ୍ଗ ହେଇ ଯାଇଛ ି।

ମ�ୋତେ ମ�ୋ ଅହଂକାରର 
ଗାଢ଼ ନୀଳ ରଙ୍ଗରେ ଉବୁଟୁବୁ କରି
ମୁଁ ଏକ ନୀଳବର୍ଣ୍ଣ ଶଗୃାଳ 
ପାଲଟ ିଯାଇଛ ି।
ଜଙ୍ଗଲ ଭିତରେ 
ଭିନ୍ନ ଭିନ୍ନ ଜାତ,ି ଧର୍ମ, ବର୍ଣ୍ଣକୁ
ଆବ�ୋର ିବସଥିିବା ମ�ୋ ପରି
ଆହୁର ିଅନେକ ଦୁଇ ଗ�ୋଡ଼ିଆ ପଶୁ ଅଛନ୍ତି, 
ସମସ୍ତେ ଖାଲି ଅଳସଆୁମିରେ
ଅନ୍ୟର ମାଂସ ଝୁଣି ଖାଇବାକୁ
ଜଗି ବସଛିନ୍ତି ।

ଆମେ କ’ଣ ଚାହିଁଲେ 
ରଙ୍ଗ ବଦଳେଇ ପାରବିାନ?ି
ଆମେ କ’ଣ ଚାହିଁଲେ
ସ୍ନେହ, ଦୟା, ଶ୍ରଦ୍ଧାର ସାବୁନ୍ ଲଗାଇ
ଏ ମନକୁ ଗାଧ�ୋଇ ଦେଇ ପାରବିାନ?ି

ଆମେ କ’ଣ ଚାହିଁଲେ
ଆଉ ଏକ ମଣିଷର 
ଦୁଃଖକୁ କୁଣ୍ଢେଇ ପକେଇ
ତାକୁ ଆପଣାର କରପିାରବିାନ?ି

ଏଗୁଡ଼କି ପରୀକ୍ଷାର ପ୍ରଶ୍ନ ନୁହେଁ, 
ଜୀବନପଥର ଦ�ୋ ଛକରି ଦ୍ୱନ୍ଦ୍ୱ ।
ଆସ, ସମସ୍ତେ ମିଳମିିଶ ିଖେଳବିା
ବସଧୁ�ୈବ କୁଟୁମ୍ବକମ୍‌ର ହ�ୋଲ, 
ଭରଦିେଇ କ�ୋଟ ିକ�ୋଟ ିପ୍ରାଣେ
ନ�ୈସର୍ଗିକ ଆନନ୍ଦ ॥
ହ�ୋଲର ଆନନ୍ଦ ॥

- ବଶି୍ୱନାଥ କଙି୍କର ରାଉତ

ଆଜକୁି ୧୫ ଦନି ହେଇଗଲା, ସ�ୌଦାମିନଙି୍କ 
ସ୍ୱାମୀ ମରଯିିବାର ଅଥବା କହହିେବ ଯେ ସ�ୌଦାମିନୀ 
ବଧିବା ହେଇଯିବାର । ସ�ୌଦାମିନୀଙ୍କୁ  ଏବେ ପ୍ରାୟ 
ଫୁଲ ପକା ଶାଢ଼ୀ ପିନ୍ଧି କଛି ିଗ�ୋଟେ ଗୀତ ଗୁଣୁଗୁଣୁ 
ହ�ୋଇ ଛାତ ଉପରେ ଫୁଲ ଗଛରେ ପାଣି ଦେଉଥିବାର 
ନ ହେଲେ ଘର ଦୁଆର ପାଖେ ଚ�ୌକରିେ ବସ ିଚାହା 
କପ୍‌ଟଏି ଧର ି ପ୍ରଶାନ୍ତିରେ ପିଉଥିବାର ଦେଖିବାକୁ 
ମିଳେ । ଆଖପାଖ ସାହପିଡ଼ଶିାର ଲ�ୋକ, ବଶିେଷ 
କର ି ମାଇପିମାନେ, ସ�ୌଦାମିନୀଙ୍କୁ  ଘଇତାଖାଇ, 
ଡାହାଣୀ, ଦ�ୋଚାରୁଣୀ ଏମିତ ି କେତେ ବଶିେଷଣ 
ଦେଇ କୁହନ୍ତି, ସ୍ୱାମୀ ମରବିାର ଦୁଃଖ ନାଇଁ ବ�ୋଲ 
ଦେଖେଇ ଶଖିେଇ କଥା ହୁଅନ୍ତି, ସେସବୁ ସ�ୌଦାମିନଙି୍କ 
କାନରେ ପହଞ୍ଚେ କନି୍ତୁ  ସେ ହସଦିଅିନ୍ତି ଆଉ ହସ 
ଲାଗିଲେ ଦ�ୌଡ଼ଯିାଇ ଦର୍ପଣରେ ଟକିେ ନଜି ମହୁଁ 
ଦେଖନ୍ତି । ସେଇ ମହୁଁଟା ତାଙ୍କୁ  ଭାର ିନଜିର ଲାଗେ, 

ଯେମିତକି ି୧୫ ବର୍ଷ ତଳୁ କ�ୋଉଠ ିହଜେଇ ଦେଇଥିଲେ । 
ପୁଣି ଗ�ୋଟେ ଜାନୁଆରୀ ମାସର ଉସମୁାଳଆି ଅପରାହ୍ନ, 
ସ�ୌଦାମିନଙି୍କ ଝଅି ସ୍କୁଲର ଫେରବିାକୁ ଆହୁର ି ୨ଘଣ୍ଟା 
ବାକ…ି ସ�ୌଦାମିନୀ ଚ�ୌକଟିଏି ପକେଇ ଦାଣ୍ଡ କବାଟ 
ପାଖେ ବସ ିଚାହା ପିଉ ପିଉ ଭାବୁଥାନ୍ତି…

ଆଜକୁ ପ୍ରାୟ ବର୍ଷେ ତଳେ ମଦ ପିଇ ବାଇକ୍ 
ଚଳେଇ ଘରକୁ ଫେରୁଥିବା ବେଳେ ସ�ୌଦାମିନଙି୍କ ସ୍ୱାମୀ 
ରମେଶ ବାବୁଙ୍କର ଗାଡ଼ ିଧକ୍କା ହ�ୋଇଥିଲା ଏକ ଟ୍ରକ ସହ, 
ଭାଗ୍ୟ ବଳରୁ ଜୀବନ ସନିା ବଞ୍ଚିଯାଇଥିଲା ହେଲେ ଅକାମି 
ହ�ୋଇଯାଇଥିଲା ଦୁଇ ଗ�ୋଡ଼ । ଖବର ଶୁଣି ରାତ ି
ବାରଟାରେ ଧାଇଁ ଯାଇଥିଲେ ସ�ୌଦାମିନୀ ଡାକ୍ତରଖାନା, 
ଜଲି୍ଲା ହସ୍ପିଟାଲର କଟକ ବଡ଼ ମେଡକିାଲ୍ ରେଫର୍ 
ହ�ୋଇଥିଲେ । ସ�ୌଦାମିନୀ ପ୍ରାୟ ଛ’ମାସ କାଳ ନଜି 
ଜୀବନକୁ ପାଣି କର ିସ୍ୱାମୀଙ୍କ ସେବାରେ ଲାଗିପଡ଼ଥିିଲେ, 

ସ୍ୱେଚ୍ଛାକୃତ ବ�ୈଧବ୍ୟ

ରମେଶ ବାବୁଙ୍କ ଡାହାଣ ଗ�ୋଡ଼ଟ ିକଟା ହେଲା ଆଉ ବାଁ 
ଗ�ୋଡ଼ଟ ି ଜଖମ ହ�ୋଇ ରହଗିଲା । ଡାକ୍ତରଖାନାରୁ 
ଫେରବିା ପରେ ମଧ୍ୟ ସେ ବଛିଣାରେ ପଡ଼ ିରହଥିିଲେ, 
ପ୍ରାୟ ୬ ମାସ । ଝାଡ଼ା ପରଶି୍ରାଠୁ ନେଇ ଖାଇବା ପିଇବା 
ସବୁ ଖଟ ଉପରେ କରନ୍ତି, ଏକା ସ�ୌଦାମିନୀ ହିଁ ସବୁ 
ସେବା କରନ୍ତି । କନି୍ତୁ  ଜଣେ ଘ�ୋଡ଼ା ମଦୁଆ ଶ୍ରେଣୀର 
ଲ�ୋକ ମଦ ନ ପାଇବାରୁ ରାମ୍ପୁଡ଼ ି ବଦିାର ି ହୁଏ, ସେ 
କ�ୋପ ବ ି ସ�ୌଦାମିନୀ ସହନ୍ତି, ରମେଶ ବାବୁଙ୍କୁ  
ବଛିଣାରେ ଖଆୁଇଦେଲା ବେଳେ ସେ ସ୍ତ୍ରୀଙ୍କୁ  ଚାପୁଡ଼େ 
ବଧିେ ମାରନ୍ତି । ସ୍ତ୍ରୀଟ ି ସବୁ ସହେ, କାରଣ ଏସବୁ ତ 

ତା’ର ଦେହସହୁା; ଦୀର୍ଘ ପନ୍ଦର ବର୍ଷ ଧର ିସେ କେବଳ 
ମାଡ଼ଗାଳ ି ସହ ି ପଡ଼ରିହ ି ଘର ଜଞ୍ଜାଳ କରବିା ଆଉ 
ସ୍ୱାମୀର ସେବା କରବିାକୁ ସ୍ତ୍ରୀର ଧର୍ମ ବ�ୋଲ 
ବୁଝଆିସଛିନ୍ତି । ୧୮ ବର୍ଷର ହେଇଥିଲେ ଯେବେ 
ବାପାମାଆ ବ�ୋଝ ଖସେଇବା ନାଁରେ ଗ�ୋଟେ ଶକି୍ଷିତ 
ବେକାରୀ ହାତରେ ଝଅିକୁ ଟେକ ି ଦେଇଥିଲେ, ବାପା 
କହଥିିଲେ, “ମାଆଟଏି ପୁଅଟଏି, ଘର ଖଣ୍ଡିଏ ଅଛ ିଆଉ 
ଶାଶୁ ପେନ୍‌ସନ୍ ପାଉଛନ୍ତି ମତୃ ଶଶୁରଙ୍କ ସରକାରୀ 
ଚାକରିୀ ପାଇଁ, ଦୁଇ ନଣନ୍ଦ ବବିାହତିା ପୁଣି ଦୂର 
ସହରରେ, ଜଞ୍ଜାଳ କଛି ିନାଇଁ, ଜ�ୋଇଁ ପିଲାଟା ଆଜ ିନ 
ହେଲେ କାଲି କ’ଣ ଗ�ୋଟେ କରବି, ଆମ ଦାମିନ ି
ଆନନ୍ଦରେ ରହବି ।” ଦାମିନ ି ଓରଫ ସ�ୌଦାମିନୀ 
ପ୍ରତବିାଦ କରବିାକୁ ଚାହିଁଥିଲେ କନି୍ତୁ  ବାପା ଯେତେବେଳେ 
ଶେଷ ନଷି୍ପତ୍ତିରେ ଶୁଣେଇଦେଲେ ଯେ ସେମାନେ ବନିା 
ଯ�ୌତୁକରେ ବାହାଘରଟ ି କରବିେ, ଆଉ ବେଶୀ 
ଖ�ୋଜହିେଲେ ଯ�ୌତୁକ ଦେବାକୁ ଅଣ୍ଟାରେ ଧନ ନାଇଁ, 

ପଛକୁପଛ ଆହୁର ି ୩ ଭଉଣୀ ବଢ଼ଗିଲେଣି ବ�ୋଲ 
ସ�ୌଦାମିନୀ ଆଉ କଛି ିକହନିଥିଲେ, ବରଂ ଜୀବନ ସହ 
ସାଲିସ କର ିନୂଆ ସଂସାର ଆଉ ସ୍ୱାମୀର ସ୍ୱପ୍ନ ଦେଖିବାକୁ 
ଚେଷ୍ଟା କରଥିିଲେ । ଏଇ ଦେଖଦୁେଖ ୁ ମାସକ ଭିତରେ 
ବାହାଘର ସରଯିାଇଥିଲା, କନି୍ତୁ  ସ୍ୱପ୍ନ ଗୁଡ଼ାକ ଚତୁର୍ଥୀ 
ରାତରୁି ହିଁ ଭାଙ୍ଗିବା ଆରମ୍ଭ ହେଇଯାଇଥିଲା । ଘ�ୋଡ଼ା 
ମଦୁଆ ଶ୍ରେଣୀର ସ୍ୱାମୀଟରି ପଶୁତ୍ୱ ଦେଖି ସହ ି ସେ 
ସଖୁର ଆଶା ଛାଡ଼ଦିେଇଥିଲେ, ଦୀର୍ଘ ୧୪ ବର୍ଷ ଧର ିସେ 
କେବଳ ଶାଶୁଘର ନାଁରେ ପାଇଥିଲେ ଅସହ୍ୟ ମାଡ଼, 
ଅଶ୍ରାବ୍ୟ ଭାଷାରେ ଗାଳ,ି ଅପମାନ, ଝଅି ଜନ୍ମ କରଥିିବାର 
ଦ�ୋଷ ଆଉ ଅଗଣିତ ମାନସକି କଷ୍ଟ । ବନିା ପ୍ରତବିାଦରେ 
ସେ ପ୍ରାୟ ରାତରିେ ନଶିାସକ୍ତ ସ୍ୱାମୀର ଦ�ୈହକି ଅତ୍ୟାଚାର 
ସହୁଥିଲେ, ଦନିରେ ମାଡ଼ ଖାଉଥିଲେ କନି୍ତୁ  ତଥାପି ନଜିର 
ଝଅିଟକୁି ଦେଖି ହସବିାକୁ ଚେଷ୍ଟା କରୁଥିଲେ, ମାଆ ହେଇ 
ତାକୁ ପାଳବିାକୁ ଚେଷ୍ଟା କରଥିିଲେ । ଶାଶୁ ବ ିଚାଲିଗଲେଣି 
କେବେଠୁ, ବତିଗିଲାଣି ଚଉଦ ବରଷ ଆଉ ଶେଷରେ 
ଏଇ ଦୁର୍ଘଟଣା । ସେବା ଶୁଶ୍ରୁଷା କ�ୋଉଥିରେ ବ ି କମ୍ 
କରନିଥିଲେ ସ�ୌଦାମିନୀ, ତାଙ୍କର ି ଚେଷ୍ଟାରେ ରମେଶ 
ବାବୁ ଆଶାବାଡ଼ଟିଏି ଧର ିଧୀରେଧୀରେ ତାଙ୍କର ିକାନ୍ଧରେ 
ଆଶ୍ରା କର ି ଅଗଣାରେ ଚାଲିବା ଆରମ୍ଭ କରଥିିଲେ, 
ବନ୍ଧୁବାନ୍ଧବ ସାଙ୍ଗସାଥି ଦେଖାହେବାକୁ ଆସଲିେ ରମେଶ 
ବାବୁଙ୍କର ସ୍ୱାସ୍ଥ୍ୟରେ ଉନ୍ନତ ି ଦେଖି ଖସୁ ି ହେଉଥିଲେ । 
କନି୍ତୁ  ସ�ୌଦାମିନୀ ଠକି୍ ବୁଝୁଥିଲେ, ଲ�ୋକଟା 
ଯେତେଯେତେ ଭଲ ହେଉଛ,ି ସେତକି ିନଜିର ପଶୁରୂ ପ 
ଦେଖେଇବାରେ ଆଗଭର ବ ି ହେଉଛ,ି ଶେଯରୁ ନ 
ଉଠପିାରଲିେ ବ ି ଅଭାଷାରେ ଗାଳଗୁିଲଜ କରଚିାଲିଛ ି
ମାଆଝଅିଙ୍କୁ , ପୁଣି ରମେଶ ବାବୁ ସନ୍ଦେହ ବ ି ଆରମ୍ଭ 
କରଦିେଇଛନ୍ତି ସ�ୌଦାମିନଙି୍କ ଚରତି୍ରକୁ ନେଇ । ଝଗଡ଼ା, 
ମାଡ଼ପିଟା ପୁଣି ଆରମ୍ଭ, ହେଲେ ସେଦନି ରାତଟିା ଭାର ି
ଗୁମସମୁ ଥିଲା, ନୂଆବର୍ଷ ପରେ ୪ ଦନି ବତିଯିାଇଥିଲା, 
ରାତ ି ଖାଇବା ସରଯିିବା ପରେ ସ�ୌଦାମିନୀ ରମେଶ 
ବାବୁଙ୍କ ବଛିଣା ବଦଳେଇ ଦେଉଥିଲେ, ଆଉ ରମେଶ 
ବାବୁ ସ୍ତ୍ରୀକୁ ଦେଖଥୁିଲେ । ସେଦନି ତାଙ୍କୁ  ପୁଣି ପଶୁ 
ହେବାକୁ ଇଚ୍ଛା ହେଉଥିଲା କନି୍ତୁ  ଶକ୍ତି ନଥିଲା ଆଉ ସେ 
ସ�ୌଦାମିନଙି୍କୁ  ଅପ୍ରାକୃତକି ସମ୍ୱନ୍ଧ ରଖିବାକୁ ବାଧ୍ୟ କଲେ, 
ସ�ୌଦାମିନୀ ମନା କରବିାରୁ ଝଗଡ଼ା ହେଲା, କନି୍ତୁ  

ସ�ୌଦାମିନୀ ବେଶୀ କଥା ନ ବଢ଼େଇ ଆର ବଖରାକୁ 
ଯାଇ ଝଅି ପାଖରେ ଶ�ୋଇଗଲେ । ରାତ ିପ୍ରାୟ ଦୁଇଟା 
ହେବ, ତାଙ୍କୁ  ଦନିଯାକର ଖଟଣୀ ପରେ ଗଭୀର ନଦି 
ଲାଗିଯାଇଛ,ି ହଠାତ କାହାର କଇଁକଇଁ ଚତି୍କାର ଆଉ 
ଖର ନଃିଶ୍ୱାସର ଶବ୍ଦରେ ସ୍ୱପ୍ନ ଦେଖିଲା ଭଳ ି ଚମକ ି
ଉଠଗିଲେ, ଗ�ୋଲାପୀ ରଙ୍ଗର ବେଡ୍ ଲାଇଟ୍‌ରେ ଝଅିର 
ଖଟ ଉପରେ ଗ�ୋଟେ ଗ�ୋଡ଼ ଜଖମ ଲ�ୋକଟରି ଛାଇ 
ଝଅିର ପାଟରିେ ଗ�ୋଟେ ଗାମଛୁା ମାଡ଼ ି ଧର ି ଝଅି 
ଉପରେ ନଜିର ପ�ୌରୁଷ ଜାହରି କରବିାର ଚେଷ୍ଟା 
କରୁଥିବାର ଦେଖିଲେ, ବୁଝବିାକୁ ବେଶ ିସମୟ ଲାଗିଲାନ;ି 
ସ�ୌଦାମିନଙି୍କ ନାରୀ ମନରେ ନଆିଁ ଲାଗିଗଲା 
ପ୍ରତଶି�ୋଧର, ମସ୍ତିଷ୍କରେ ବଦ୍ିୟୁତ ତରଙ୍ଗ ଭଳ ି ୧୮ 
ବର୍ଷୀୟ ନବବଧୁ ସ�ୌଦାମିନରି ଚତୁର୍ଥୀ ରାତରିେ ନଶିାଡ଼ ି
ସ୍ୱାମୀର ପାଶବକିତାର ପ୍ରତଫିଳନ ହେଇଚାଳଲିା, 
ଏଆଡ଼େ ମାଆ ହୃଦୟଟା ଖିନ୍‌ଭିନ୍ ହେବା ଉପରେ 
ଥିଲା… ନଷି୍ପତ୍ତି ନେବାକୁ ଲାଗିଲା ମାତ୍ର ୨ ମିନଟି୍, 
ପାଖରେ ପଡ଼ଥିିବା ଝଅିର କ୍ରିକେଟ ବ୍ୟାଟ ଉଠେଇ 
ଦୁମଦାମ କର ିପାହାର ବସେଇ ଚାଲିଲେ ସେଇ ରାକ୍ଷସ 

ସ୍ୱାମୀ ଉପରେ ଯିଏ ଦୁର୍ଭାଗ୍ୟ ବଶତଃ ତାଙ୍କ ଝଅିର ବାପା 
ଥିଲା । ମାଡ଼ ଖାଇ ରମେଶ ପଡ଼ଗିଲା, ଆଉ ସ�ୌଦାମିନୀଙ୍କ 
ପାଟରିେ ଝଅି ତା’ କବଳରୁ ବାହାର ିବଖରାଟରି ଲାଇଟ 
ଜଳେଇଦେଲା ଆଉ ବାପା ବ�ୋଲ ଚତି୍କାର କର ିକାନ୍ଦିବାକୁ 
ଲାଗିଲା । ସ�ୌଦାମିନୀ ସ୍ୱାମୀକୁ ପିଟ ି ତଳେ ପକେଇ 
ସେଇ ଜଖମ ହ�ୋଇଯାଇଥିବା ଗ�ୋଡ଼ ଉପରେ ଚଢ଼ରିହ ି
ତଣ୍ଟି ଧରନିେଇଥାନ୍ତି; ଏଆଡ଼େ ରମେଶ ମାଡ଼ ଖାଇ ଜୀବନ 
ବକିଳରେ ଚତି୍କାର କରୁଥାଏ । ସ�ୌଦାମିନୀ ଝଅିକୁ ଇଶାରା 
ଦେଲେ ଚୁପ ରହ ି ମୟ୍ୁଜକି୍ ସଷି୍ଟମ୍ ଅଧିକ ଭଲ୍ ୟୁମ୍‌ରେ 
ଲାଗେଇବାକୁ । ସେୟା ହିଁ ହେଲା, ଶେଷରେ ମାଆଝଅି 
ସେଇ ଅସାମାଜକି ରାକ୍ଷସକୁ ମାଡ଼ବିସଲିେ ଆଉ 
ସ�ୌଦାମିନୀ ସବୁ ସମ୍ପର୍କ ଭୁଲି ତା’ ଛାତ ି ଉପରେ ବସ ି
ତଣ୍ଟିକୁ ଚପିିଧରଲିେ, ଏପଟେ ଝଅି ମାଆ କଥା ମାନ ି
ତକଆି ଗ�ୋଟେ ଆଣି ମହୁଁ ଉପରେ ପକେଇ ଜ�ୋର କର ି
ଧରଥିାଏ । ମାଆ ଝଅି ନଜିର ସବୁ ବଳ ଖଟେଇ ପ୍ରାୟ 
ପନ୍ଦର ମିନଟି ପର୍ଯ୍ୟନ୍ତ ସେମିତ ିକରଚିାଲିଲେ, ଧୀରେଧୀରେ 
ରମେଶ ବାବୁଙ୍କ ପ୍ରାଣବାୟୁ ଉଡ଼ଗିଲା, ଛଟପଟ ହେଉଥିବା 
ହାତ ଲଥ୍ କର ି ଭୁଇଁରେ ପଡ଼ଲିା, ଆଉ ଜୀବନର ଭିକ 

ମାଗୁଥିବା ଆଖି ଦୁଇଟା ସେଇମିତ ି ସ୍ଥିର ହ�ୋଇଗଲା 
ଡ�ୋଳା ଦୁଇଟା ଟକିଏି ଉପରକୁ ଉଠ ି ଆସ…ି ବାସ୍, 
ଗ�ୋଟେ ଅଧ୍ୟାୟର ଶେଷ ହେଲା । ମତୃ ସ୍ୱାମୀକୁ 
ଛାଡ଼ଦିେଇ ସ�ୌଦାମିନୀ ଏବେ ଝଅିକୁ ଛାତରିେ ଜାବୁଡ଼ ି
ଧରଲିେ, ଝଅି କଇଁକଇଁ ହ�ୋଇ କାନ୍ଦି ଉଠଲିା । ତାକୁ 
ତୁନ ିକରେଇ ନଜିେ ସାଷ୍ଟାମ ହ�ୋଇ ସ�ୌଦାମିନୀ ଲୁହ 
ପ�ୋଛ ି ଠଆି ହେଲେ, ଠକି ରକ୍ତମଖୁା କାଳୀମାଆଙ୍କ 
ଭଳ ି। ମାଆଝଅି ଦୁହେଁ ମିଶ ି ରମେଶ ବାବୁଙ୍କ ମତୃ 
ଶରୀରକୁ ତାଙ୍କ ବଛିଣାକୁ ଟେକ ି ନେଲେ, ମହୁଁ ଦେହ 
ସଫା କରଦିେଇ ଭଲ କପଡ଼ା ପିନ୍ଧେଇଦେଲେ । ଖ�ୋଲା 
ଆଖିକୁ ବନ୍ଦ କରଦିେଇ ଚଦର ଘ�ୋଡ଼େଇଦେଇ ଅପେକ୍ଷା 
କଲେ ସକାଳ ହେବାକୁ, ଠକି୍ ପ୍ରାୟ ସକାଳ ୬ଟା ବେଳକୁ 
ସ�ୌଦାମିନୀ ଜ�ୋରରେ କାନ୍ଦିକାନ୍ଦି ଦାଣ୍ଡ କବାଟ ପାଖେ 
ହୁର ିପକେଇଲେ, ଝଅିକୁ ଦ�ୌଡ଼ଯିାଇ ପାଖ ପଡ଼ଶିାଙ୍କ 
କବାଟ ବାଡ଼େଇ ଡାକବିାକୁ କହଲିେ, ଧୀରେଧୀରେ 
ଲ�ୋକ ଜମା ହେଲେ । ରମେଶ ବାବୁ ଶ�ୋଇବା 
ଅବସ୍ଥାରେ ଚାଲିଯାଇଛନ୍ତି ବ�ୋଲ କହକିହ ିସ�ୌଦାମିନୀ 
ମଣୁ୍ଡ ପିଟୁଥାନ୍ତି । ପାଖପଡ଼ଶିାର କଛି ିସ୍ତ୍ରୀ ଲ�ୋକ ଆହା 
ଚୁଚା କରୁଥାନ୍ତି, ପ୍ରାୟ ଦୁଇ ଘଣ୍ଟା ଭିତରେ ସାହସିାରା 
ଲ�ୋକ ବଶି୍ୱାସ କରନିେଇଥିଲେ ଯେ ରମେଶ ବାବୁ 
ଶ�ୋଇଥିବା ଅବସ୍ଥାରେ ଚାଲିଗଲେ ବ�ୋଲ ଆଉ ଦୂରରେ 
ଥିବା ନଣନ୍ଦମାନେ ଗ�ୋଟେ ଦନିରେ ଆସପିାରବିେନ ି
ବ�ୋଲ ଜଲଦ ି ଦାହସଂସ୍କାରର ବ୍ୟବସ୍ଥା ବ ି ପାଖ 

ପଡ଼�ୋଶୀ କରୁଥିଲେ । ରାତରିେ ଅସଜଡ଼ା ଝଅିର ବଖରା 
ରାତରିେ ହିଁ ସଜଡ଼ା ସରଥିିଲା, ଝଅିର ସେଇ କ୍ରିକେଟ 
ବ୍ୟାଟଟା ଘର ପଛପଟ ନାଳରେ ଫିଙ୍ଗାସରଥିିଲା । 
ସାହଭିାଇ ନରିାଶ୍ରୀ ସ୍ତ୍ରୀ ଲ�ୋକଟକୁି ସାହାଯ୍ୟ କରବିାକୁ 
ଆସ ିସ୍ୱର୍ଗଦ୍ୱାରରେ ଶେଷକୃତ୍ୟ ପାଇଁ ବାହାରଯିାଇଥିଲେ । 
ସନ୍ଦେହର ପ୍ରଶ୍ନ ନଥିଲା କାରଣ ବଛିଣା ଲଗା ପଥୀଖିଆ 
ଲ�ୋକଟା ପଡ଼ପିଡ଼ ି ଖବୁ ଦୁର୍ବଳ ହ�ୋଇଯାଇଥିଲା ଆଉ 
ବଚିାର ିସ୍ତ୍ରୀଟ ିତ ବର୍ଷେ ହେବ ତା’ର ିସେବାରେ ଲାଗିଛ ି। 
ବାସ୍, ସବୁକାମ ସରଗିଲା, ଶାଙ୍କୁଳ ିକଢ଼ାଠୁ ନେଇ ଦଶାହ 
କର୍ମଯାଏଁ, କେହ ିକଛି ିପଚାରନିାହାନ୍ତି, କ ିସ�ୌଦାମିନୀଙ୍କ 
ନଖିଣୁ ଅଭିନୟ ଯ�ୋଗଁୁ ପଚାରବିାର ସାହାସ ମଧ୍ୟ 
କରନିାହାନ୍ତି । ମନେମନେ ହସଦିେଲେ ଟକିେ ସେ, ୧୮ 
ବର୍ଷର ଝଅି ସ�ୌଦାମିନୀ ସନିା ନଜିର ସମ୍ମାନ 
ବଞ୍ଚେଇପାରନିଥିଲା ସେଇ ରାକ୍ଷସଟା ହାତରୁ, ହେଲେ 
୩୩ ବର୍ଷୀୟା ମାଟ ି ଝଅିର ଇଜ୍ଜତ ଆଉ ଶରୀର, 
ସବୁକଛିରି ରକ୍ଷା କରପିାରଥିିଲା ଏବଂ ନଜିପାଇଁ ଅବଶଷି୍ଟ 
ଜୀବନର ଶାନ୍ତି ଅର୍ଜ୍ଜନ କରଥିିଲା । ଏଇ ସମୟରେ ହଠାତ୍ 
ବାହାର ଗେଟ ଖ�ୋଲବାର ଶବ୍ଦରେ ସେ ଛାଇ ନଦି 
ଭାଙ୍ଗିଗଲା ଆଉ ମାଆମାଆ କହ ିଦ�ୌଡ଼ ିଆସଥୁିବା ନଜି 
ଚଉଦ ବର୍ଷୀୟା ଝଅିର ସ୍ନେହ ବ�ୋଳା ଚାହାଣୀରେ ମନ 
ଗର୍ବରେ ଫୁଲି ଉଠୁଥିଲା ମାଆ ସ�ୌଦାମିନୀର । 

- ସ�ୋନାଲି ସଚୁରିତା

ନାରୀ ହେବାଟା ଏତେ ସହଜ ନୁହେଁ
ଧାନ ଗଛ ସହତି ସମାନ ସଏି
ପରଚିୟ ତାହର କଛି ିନଥାଏ
ପରବିେଶକୁ ନେଇ ବଦଳୁଥାଏ 
କଷ୍ଟ ସହେ ପଛେ ଅଭିନୟ କରେ 
ନାରୀ ହେବାଟା ଏତେ ସହଜ ନୁହେଁ...

ଦୁଃଖ ସବୁ ଛାତରିେ ଜାବୁଡ଼ ିଥାଏ 
ସଭିଁଙ୍କ ଓଠେ ହସ ଫୁଟାଉଥାଏ
ଆଖିର ଲୁହକୁ ଓଠେ ପିଏନଏି
ମିଛ ହସ ହସ ିସେ ଦେଖାଇ ହୁଏ
ଖସୁରିେ ଅଛ ିବ�ୋଲ ଜଣାଉଥାଏ 
ନାରୀ ହେବାଟା ଏତେ ସହଜ ନୁହେଁ...

ନାରୀର ଦୁଃଖକୁ ଦେଖିଅଛ ିକଏି
ଗର୍ଭ ଯନ୍ତ୍ରଣା କଷ୍ଟ ସହଛି ିସଏି
ପିଲା ମହୁଁ ଦେଖି ସବୁ ଭୁଲି ଯାଏ
ମାସକୁ ଥରେ ସଏି ଅଛୁଆଁ ହୁଏ 
ତଥାପି ତା’ ଓଠେ ଖସୁ ିରହଥିାଏ
ନାରୀ ହେବାଟା ଏତେ ସହଜ ନୁହେଁ...

ସକାଳ ଠାରୁ ଯେ ସଞ୍ଜ ଯାଏଁ ସଏି 
ଘରଣୀର ଅଭିନୟ କରୁଥାଏ
କାହାର ସ୍ତ୍ରୀ ତ କାହାର ମାଆ ହୁଏ
ବଭିିନ୍ନ ଚରତି୍ରରେ ସେ ଚତି୍ରଣ ହୁଏ
ନାରୀ ହେବାଟା ଏତେ ସହଜ ନୁହେଁ...

ବବିାହ ପରେ ସ୍ୱାଧୀନତା ହରାଏ
ସ୍ୱାମୀ ନୟିମରେ ବାଟ ଚାଲୁଥାଏ
କେତେ ଅତ୍ୟାଚାର ସହୁଥାଏ ସଏି
ପରବିାର ମଙ୍ଗଳ ମନାସଥୁାଏ
ନାରୀ ହେବାଟା ଏତେ ସହଜ ନୁହେଁ...

ଆଜ ିବ ିନାରୀ ବଚି୍ ବଜାରେ ଧର୍ଷଣ ହୁଏ
ଲାଜ୍ଜ୍ୟା ନବିାରଣ ପାଇଁ ଆତ୍ମହତ୍ୟା କରେ 
କେତ�ୋଟ ିକ�ୌଣବ ପାଇଁ ସମାଜ ନଷ୍ଟ ହୁଏ
ନାରୀ ହେବାଟା ଏତେ ସହଜ ନୁହେଁ...

- ଶୁଭମ ବେହେରା

ଜୀବନଟା ସାରା ଏ ଘରକୁ 
ସଜାଇବାରେ ବତିେଇ ଦେଲ । 
କେବେ ମାଆ ହେଇ ମ�ୋତେ 

ସ୍ନେହ ମମତାରେ ପାଳନ କଲେ ତ ପୁଣି କେତେବେଳେ 
ଜଣେ ଶାସକିା ପର ି ମ�ୋ ଉପରେ ଶାସନ କଲ । 
ହସହିସ ିସଂସାର ଯାକର ଦୁଃଖ ଦ’ିଟ ିଆଖିରୁ ଝରେଇ 
ଦେଲ ମ�ୋ ଭିତରେ ପ୍ରେରଣା ଭରଲି । ଏ ସମାଜ 
ଯେତେବେଳେ ମ�ୋତେ ଛଃିଛଃି କର ିଦୂରେଇ ଦେଲା । 
ଆକାଶରୁ ପରୀ ସାଜ ିତୁମେ ଚାଲି ଆସଲି ମ�ୋର ଟକି ି
ହାତ ଧର ିବାଟ ଚାଲିବା ଶଖିେଇବାକୁ । ଆମର ରକ୍ତର 
ସମ୍ପର୍କ ନଥିଲା । କନି୍ତୁ  ତା’ ଠାରୁ ବଡ଼ ସମ୍ପର୍କ ଗଢ଼ି ହ�ୋଇ 
ଯାଇଥିଲା । ଅନେକ କଷ୍ଟକର କାମ କର ି ତୁମେ 
ମ�ୋତେ ପଢ଼େଇଲ । ଏଡ଼ୁଟଏିରୁ ଏଡ଼େଟଏି କଲ । 
ଅଥଚ ଏ ସମାଜରେ ତୁମର ସମ୍ମାନ ପାଇଁ ତୁମଠୁ 

ଦୂରେଇ ଯିବାକୁ ବାଧ୍ୟ ହେଲ । ହେଲେ ଜାଣି ନଥିଲି ନଦୀ 
ବଭିିନ୍ନ ସ୍ଥାନ ଦେଇ ଗତ ିକଲାବେଳେ ଅନେକ ମ�ୋଡ଼ ବୁଝାଏ 
ସତ କନି୍ତୁ  କ’ଣ ପାଇଁ ସେଠାରେ ଥିବା ଶକ୍ତ ପଥରରେ ପିଟ ି
ହେଇ ବ ିଆଗକୁ ବଢ଼ବିା ପାଇଁ । ପାହାଡ଼ର ଝରବିା, ମାଟରିେ 
ପଡ଼ିବା, ପଥରରେ ବାଡ଼େଇ ହେବାର ଯନ୍ତ୍ରଣା ଭିତରେ ପୁଣି 
ଅମତୃ ଝରାଇବା ଅସୀମ ଶକ୍ତିର ଉତ୍ସ ଭାବେ ମ�ୋର ହୃଦୟ 
ଚହି୍ନି ପାରଛି ିତୁମକୁ । ଏ କାଗଜର ପ୍ରତ୍ୟେକ ଅକ୍ଷରର ଭାବ 
ମ�ୋତେ ଆନ୍ଦୋଳତି କରୁଛ,ି ପଶ୍ଚାତାପ କରବିାକୁ ବାଧ୍ୟ 
କରୁଛ ି। ମ�ୋତେ ସେଦନି ଯିବାର ନ ଥିଲା । ତୁମେ ଜଣେ 
ସାହାସୀ ମହଳିା ଅମ୍ମା । ଅତୀତ ହୁଏ ତ ବତି ିଯିବାର ଘଟଣା 
ହେଇପାରେ । ତା’ର ପ୍ରଭାବ ଆଜରି ଦନିରେ ବ ିପଡ଼େ । ଏ 
କଥାକୁ କେହ ି ଏଡ଼େଇ ଦେଇ ପାରବିେନ ି। କଳାଶ�ୋକ 
ନଗରର ଜଣେ ସ୍ଥପତ ିବନିାଶକ ଦାସ ସହ ରଜନୀର ବାହା 
ହୁଏ ତା’ର ଇଚ୍ଛା ବରି�ୋଧରେ । ନଃିସହାୟ ନରୁିପାୟ ହ�ୋଇ 
ସେ ବବିାହ କରେ କାରଣ ସ୍ଥପତ ିଯେ ଯ�ୌତୁକ ନେବାକୁ 
ମନା କରଥିାଏ । ଘରେ ସାନ ସାନ ୪ଟ ିଭାଇ ଭଉଣୀ ଥାନ୍ତି। 
ବାପା ମଦ୍ୟପ । ମାଆ ତ ଆରପାରରିେ । କନି୍ତୁ  ତୁମେ 
ସାଙ୍ଗରେ ସବୁ ଭାଇଭଉଣୀମାନଙ୍କୁ  ନେଇ ଆସଲି ସ୍ୱାମୀ 
ଘରକୁ । କୁନ ିଉପରେ ଦଅିର ଧାବକର ଖରାପ ଦୃଷ୍ଟି ଥାଏ । 
ଏହାର ଘ�ୋର ପ୍ରତବିାଦ କର ତୁମେ । ସ୍ଥପତ ିନଜିର ଭାଇକୁ 
ଘରୁ ବାହାର କରଦିଅିନ୍ତି ତୁମ ପାଇଁ । ନାରୀର ସମ୍ମାନ ପାଇଁ । 
କୁହନ୍ତି ନା ଅଦନିଆି ବର୍ଷା ସବୁକଛି ିନଷ୍ଟ କରଦିଏି । ଉଜାଡ଼ିଦଏି 
ସାଧାରଣ ଜୀବନ । ଝଡ଼ ଭାଙ୍ଗିଦଏି ଗଛ ଡାଳ । ଏପରକି ି
ଉପାଡ଼ଦିଏି । ଚୁର୍‌ମାର୍ କରଦିଏି ଚଢ଼େଇର ବସା । ହଠାତ୍ 
ସ୍ଥପତରି ଦେହ ଅସସୁ୍ଥ ହ�ୋଇ ପିଣ୍ଡର ପ୍ରାଣ ଚାଲିଗଲା । ଏଇ 
ଦନିରୁ ରଜନୀ ଜୀବନରେ ଆଲ�ୋକର ପର୍ବ ଶେଷ ହେବାକୁ 
ବସଲିା । ଧାବକ ଚାଲି ଆସଲି ଅନ୍ୟାୟ ଅତ୍ୟାଚାର କରବିାକୁ 
ବସଲିା । ଗାଁର ପ୍ରମଖୁ ଲ�ୋକମାନଙ୍କୁ  ଟଙ୍କା ଖଆୁଇ ନଜି 
ଆଡ଼କୁ କର ି ନେଲା । ସ୍ଥପତ ି କର ି ଦେଇଥିବା କେତେକ 
ସମ୍ପତ୍ତିକୁ ଧାବକ ନଜିର କର ିପାରଲିା ନାହିଁ। ସେ ସମ୍ପତ୍ତିକୁ 
ବକି ି ଦେଇ ତୁମେ ଭାଇଭଉଣୀମାନଙ୍କୁ  ଦୂରକୁ ପକେଇ 
ଦେଲ । ସେଇ ଅମାବାସ୍ୟାର କଟିମିିଟ ି ରାତରିେ ଧାବକ 
ନଶିାସକ୍ତ ହ�ୋଇ ତୁମର ରୁମକୁ ଆସଲିା ଏବଂ ନଜିର ଶକ୍ତି 
ପ୍ରୟ�ୋଗ କରବିାକୁ ଚାହିଁଥିଲା । ଏସବୁ ତା’ ପାଇଁ ନୂଆ ନ 
ଥିଲା। ନଜିକୁ ବଞ୍ଚାଇବାକୁ ଯାଇ ତାକୁ କାନ୍ଥକୁ ଠେଲ ଦେଲ । 

ଅଲିଭା ସଳତିା

ସେଠାରେ ଥିବା କାଚ ତା’ ପିଠରିେ ଗଡ଼ିଗଲା ତୁମେ 
ପଳେଇ ଗଲ । ଅଥଚ ଅଧିକ ରକ୍ତସ୍ରାବ ଯ�ୋଗଁୁ ସେ 
ମରଗିଲା  । ତୁମେ ହେଲ ଦ�ୋଷୀ । ଜେଲର କଏଦୀ । 
ଜେଲର ବାହାରବିା ପରେ ନଜିର ଭାଇଭଉଣୀମାନଙ୍କୁ  
ଦେଖିବାକୁ ଗଲ । ଜାଣିବାକୁ ପାଇଲ ସେମାନେ ଜଣେ 
ହତ୍ୟାକାରଣିୀକୁ ଘଣୃା କରନ୍ତି । ଜ�ୋର୍‌ରେ ବହ ିଆସଥୁିବା 
ଦମକାଏ ପବନ ହଠାତ୍ ରହଗିଲା । ତୁମେ ଚାଲି ଆସଲି 
ଏଇ ଅପରଚିତି ସ୍ଥାନକୁ । ସାଜଲି ମ�ୋର ସବୁକଛି ି। 
ହେଲେ ମୁଁ କ’ଣ କଲି? ତୁମକୁ ଏ ସମାଜ ଧିକ୍କାର ନ 
ଦେଉ । ଘଣୃା ଦୃଷ୍ଟିରେ ନ ଦେଖ ୁବ�ୋଲ ଦୂରେଇ ଗଲି 
ସନିା କନି୍ତୁ  ଭାବ ିପାରଲିିନ ି ତୁମର ଅନ୍ତରର ଦରଦକୁ । 
ମ�ୋତେ ତୁମେ ଢେର୍ ଖ�ୋଜଥିିଲ । କନି୍ନରର ଠକିଣା 
କଏି ଜାଣେ ଅମ୍ମା? ପରେ ଯେତେବେଳେ ତୁମେ 
ଛ�ୋଟଛ�ୋଟ ଶଶିୁମାନଙ୍କର ଯତ୍ନ ନେଉଛ, ଯେଉଁମାନଙ୍କୁ  
ତାଙ୍କର ପରବିାର ଅଲ�ୋଡ଼ା କର ି ଫିଙ୍ଗି  ଦେଇଥାଏ 

ମ�ୋତେ ଭାର ିଖସୁ ିମିଳଥିିଲା । ତୁମର ପାଖକୁ ବେନାମୀ 
ମନ ିଅର୍ଡର ପଠେଇ ଭାର ିଆନନ୍ଦିତ ହେଉଥିଲି । ଜାଣି ନ 
ଥିଲି ଯେତେବେଳେ ତୁମ ପାଖକୁ ସଫଳ ହ�ୋଇ ଫେରବି ି
ତୁମେ ଏମିତ ିଶ�ୋଇଥିବ ବ�ୋଲ । କଳାହାଣ୍ଡିଆ ମେଘରେ 
ପାଣି ଯେପର ି ଭରଥିାଏ ହଠାତ୍ ଘଡ଼ଘଡ଼ ି କର ି ବରଷ ି
ପଡ଼େ ସେପର ିଭ�ୋଭ�ୋ ହ�ୋଇ କାନ୍ଦି ଉଠଲିା ମାନା । 
କୁନ ିକୁନ ିଛୁଆମାନେ ତାକୁ ବେଡ଼ଯିାଇ ପଚାରଲିେ ନାନୀ 
ନାନୀ ଅମ୍ମାର କ’ଣ ହେଇଚ?ି ମାନା ସେମାନଙ୍କୁ  କୁଣ୍ଢେଇ 
ଧର ିଅମ୍ମାର ଦାୟିତ୍ଵ ତୁଲାଇବ ବ�ୋଲ ଭାବ ିସାରଥିିଲା । 
କଳାହାଣ୍ଡିଆ ମେଘ ଆଖିରୁ ଲୁହ ଝରାଇ ସାରଥିିଲା । 
ସେଇ ଆଖି ଦେଖିଲା ଅମ୍ମା ଲଗାଇଥିବା ମଲ୍ଲୀ ଗଛରେ 
ବହୁତ ସାରା ଫୁଲ ଫୁଟଛି ି। କଛି ି ଅମ୍ମାର ପାଦରେ 
ଲ�ୋଟେଇ ଯାଇଛ ି।

- ଛ�ୋଟ ସଂି

Available on
Amazon India

Scan to Order Now

English Novel by Sangram Keshari Senapati

Sangram had founded Shubhapallaba back 
in 2018 and his first Odia novel 'Cigarette’ 
got Prathama award by Timepass and here 
is his 1st English Novel.

ମାତୃଭାଷାର ମମତା
ଜନନୀ ଭୂମିକୁ ନେଇ
ମୁଁ ଗାଏ ନାନା ଗୀତ

ସ୍ୱର ଭାବ ତାଳରେ ଛନ୍ଦା
ମ�ୋ ଓଡ଼ିଆ ଭାଷା ମମତା

ଗାଏ ମୁଁ ଗୀତ ହସେ ମ�ୋ ମିତ 
ଛନ ଛନ ମ�ୋ ହୃଦୟ ଭାଷା

ଓଡ଼ିଆ କଳା ଇତହିାସ ସାକ୍ଷୀ 
ପରଚିୟ ସୃଷ୍ଟି କରେ ମାତୃଭାଷା କହି

ବଳଷି୍ଠ ହୃଦୟେ ମାତୃଭାଷା ମମତା 
ପ୍ରାଣ ମୂର୍ଚ୍ଛନାରେ ଝୁରେ ଜ�ୋଚ୍ଛନା

ଅତୀତ କହେ ବର୍ତ୍ତମାନକୁ ନେଇ ମ�ୋ
ଓଡ଼ିଆ ଭାଷାରେ ଅଛ ିସରଗ ସଖୁ ଭାଇ

ସରଳ ସନୁ୍ଦର ମାତୃଭାଷାରେ ଭରା 
ଦେଖି ତ�ୋଷବି ଜନ ମାନସ ପରା

- ଦୁଷ୍ମନ୍ତ ବେହେରା

ବଶିେଷ ସଚୂନା: 

ଶୁଭପଲ୍ଲବ ଇ-ପତ୍ରିକାର ସାହତି୍ୟ ବଭିାଗ ସବୁବେଳେ ମକୁ୍ତ ଭାବରେ ପାଠକମାନଙ୍କ ପାଖରେ ପହଞ୍ଚୁଛ,ି ଫଳରେ ଅନେକଙ୍କ ଦ୍ୱାରା 
ଆଦୃତ ମଧ୍ୟ ହ�ୋଇଛ ି। ମାତ୍ର ଏହ ିକାର୍ଯ୍ୟକୁ ଜାର ିରଖିବା ପାଇଁ କଛି ିଅର୍ଥ ବନିଯି�ୋଗ ଆବଶ୍ୟକ ପଡ଼ୁଛ ି। ଫଳରେ ଅର୍ଥ ଯ�ୋଗାଡ଼ କରବିା 
ପାଇଁ ଶୁଭପଲ୍ଲବ ଷ୍ଟୋର୍ ଭାବରେ ଏକ ଅନ୍‌ଲାଇନ୍ ଷ୍ଟୋର ଆରମ୍ଭ କରଛୁି, ଯେଉଁଥିରେ ଓଡ଼ିଶାର ହସ୍ତତନ୍ତ ମାସ୍କ, ଟ-ିସାର୍ଟ  ଭଳ ି କଛି ିଜନିଷି 

ଏବେ ଉପଲବ୍ଧ ହେଉଛ ି।
ଆପଣମାନଙ୍କର ସହଯ�ୋଗରେ ଯେପର ିଶୁଭପଲ୍ଲର ପତ୍ରିକା ଓ ପ�ୋର୍ଟୋଲ ଜନାଦୃତ ହ�ୋଇଛ,ି ସେହଭିଳ ିଏହ ି ନୂଆ 

ପଦେକ୍ଷେପରେ ମଧ୍ୟ ଆପଣଙ୍କର ସହଯ�ୋଗ ଲ�ୋଡ଼ୁଛୁ ।
- ସଂଚାଳକ ପରିଷଦ 

କପିରାଇଟ୍ ଓ ଗୁମରନୀତ:ି 

ଏହ ିପତ୍ରିକାଟ ିଇ-ପତ୍ରିକା ହ�ୋଇଥିବାରୁ ଏହାକୁ ପଢ଼ିବାକୁ କ�ୌଣସ ିମୂଲ୍ୟ ଲାଗିବ ନାହିଁ ଏବଂ ଲେଖକମାନଙ୍କୁ  କ�ୌଣସ ିମୂଲ୍ୟ 
ପ୍ରଦାନ କରାଯାଇନାହିଁ । ପତ୍ରିକାରେ ପ୍ରକାଶତି ଲେଖାଗୁଡ଼କି ଇ-ମେଲ ମାଧ୍ୟମରେ ଗ୍ରହଣ କରାଯାଇଛ ି। ପତ୍ରିକାରେ ସ୍ଥାନତି ଲେଖାଗୁଡ଼ିକର 
ଉତ୍ତରଦାୟୀ ଲେଖକମାନେ ନଜିେ ଏବଂ ପ୍ରକାଶତି ସମସ୍ତ ଲେଖାର ସତ୍ତ୍ୱାଧିକାର କେବଳ ଲେଖକମାନଙ୍କର । ପ୍ରକାଶତି କ�ୌଣସ ିଲେଖାର 
ପୁନଃ-ପ୍ରକାଶନ ପାଇଁ ଲେଖକମାନଙ୍କର ଅନୁମତ ିନତି୍ୟାନ୍ତ ଆବଶ୍ୟକ ।

